
Unua laborkunsido

La kongreso estas malfermita je la 10-a horo per k-do Erkens (Membro de la Opozicia Kongresa Komitato). La kongresa prezidantaro estis jene elektita: k-doj Schwenk, Erkens kaj Keable. Protokolantoj: k-dino Keable kaj k-doj Bergit, Stertzenbach.

K-do Schvenk – je la nomo de la prezidantaro bonvenigas la ĉeestantaron kaj instigas al serioza laboro. Li proponas jenan tagordon:

1) K-do Vildebrand, pri organizo de Laborista Esp. Movado;

2) K-do Muravkin, pri Ideologia Bazo;

3) K-do Bata, pri laboroj de Org. Oficejo, “Internaciisto” kaj Praktika Laboro (PEK).
K-do Vildebrand. –Karaj gek-doj! La krizo en SAT  estas aktuala problemo, kiu interesas la aktivajn esperantistojn, kiuj kolektiĝas en ĉiuj organizoj kaj ankaŭ en SAT. Tiu problemo estas kvazaŭ veziko trapikota. Ni volas esplori la kaŭzon, la originon de la krizo en SAT. Ni ne povas ĝin klarigi per persona intereso de Drezen aŭ aliaj k-doj. La SAT-direkcio ŝajnigas, ke ĝi devenas de persona ŝato de kelkaj personoj, kiuj volas akiri la gvidadon de SAT.
Kiam SAT estis fondita, tio estis necesa kaj kuraĝa paŝo. Tiutempe, en 1921, estis vere la premisoj por konstitui tian asocion. Sed dum la lastaj dek jaroj ni konstatis grandan ŝanĝiĝon. Ni alvenis al punkto, kiu montras evidente, ke la kapitalismo ne plu povas kontentigi la elementajn bezonojn de la laboristoj. En la kongreso en “De Brakke Grond” ne estis priparolita tiu fakto. Mi memorigas vin pri la lastaj grandaj strikoj, okazintaj en diversaj landoj, strikoj pro salajraltigo kaj kontraŭ salajroredukto, kiuj facile alprenas politikan karakteron. La klasbatalo en la kapitalistaj landoj certe tre grave akriĝis kaj tiu stato de klasbatalo montras al ni, proletaj esperantistoj, novajn taskojn. Se ni komparas la fondokongreson de SAT, kie kunariĝis kamaradoj malmultaj, sed plenaj je entuziasmo, al la nuna senviva kongreso de la direkcianoj, ni povas konkludi, ke SAT-organizo ne plu taŭgas por la plenumo de tiuj taskoj.
La opozicio en SAT, kiu dum la lasta jaro pli kaj pli akiris la simpation de granda plimulto de SAT-anoj, starigis certan platformon kaj kritikis la sintenon de la SAT-direkcio. La opozicio simple kunigis la ĉefajn postulojn de proletaj esperantistoj.

Ĝi postulis unue: restarigi la klasbatalan fundamenton de SAT; ĝi postulis forĵeti el SAT ian nebulan teorion enkondukitan de Lanti, kiel ideologian bazon. La dua postulo estas: forigi la SAT-direkcion el ĝiaj postenoj, ĉar ĝi ne gvidas SAT-on laŭ la konsento de la plimulto en SAT; la direkcio riproĉas al ni, ke ni ne perstatute klopodis ĝin forigi. Vi komprenos facile, ke statuto de SAT, tia kia ĝi estas nun ne ebligis elekti novan gvidinstancon per ĝenerala voĉdonado de la membraro. Kaj fine la opozicio opiniis necesa montri la tute netaŭgan strukturon de SAT. La praktiko jam montris al vi, ke tiu strukturo tute ne taŭgas por fari vere praktikan laboron.
La hieraŭa kongreso estis tre interesa pro sia konsisto. En la kongresoj de SAT ordinare ĉeestas sufiĉa nombro da tuteŭropaj kaj ekstereŭropaj kamaradoj. En tiu ĉi kongreso ĉeestis nur proksimlandaj kamaradoj. Tiu kongreso havas neniun kompetenton kaj neniun mandaton por reprezenti la neĉeestantajn SAT-anojn. Jam en la kongreskomitato estas stranga maniero labori: vi aŭskultis hieraŭ k-don Benjamin, kiu klarigis al vi tion, kio okazis en ĝi. Estas evidente, ke la SAT-direkcio interrilatis kun la socialdemokratoj en la kongreskomitato, ignorante ties sekretarion por eksigi ĉiujn opoziciajn kamaradojn. Poste la senopozicia OKK laboris laŭ plaĉo de la direkcio. En la oficiala programo, kiun vi havas estas bonveno. La bonveno devus karakterizi la kongresajn taskojn. Nu, jen la frazoj, kiujn ni legas en la bonveno:
“Estu bonvena vi, kamaradino, kiu alportis al nia Kongreso la freŝecon de via persono, la ĝojon de via rido, la mildon de via koro.

Estu bonvena vi, kamarado, kiu sukcesis venki ĉiajn malfacilojn, pro kiuj via aliro al nia Kongreso ŝajne estis neebla.

Estu bonvenaj vi ĉiuj.

Kiom ajn peza estis via sorto en la pasinta jaro, ĝi ne povis ekstermi en vi la idealismon kaj vivoĝojon, per kiuj vi daŭre batalas por noblo kaj justo.

Kun ĝojo ni bonvenigas vin en la 11-a Kongreso de nia kultura Asocio, en kiu ni lernis kontraŭi al ĉia dogmemo, lernis respekti alies principaron, per kiu ni edukiĝis al tia grado de klaskonscio, ke ĉiam dolore trafas nin ĉia malpaco inter niaj samklasanoj.

Kiam estos negrandioza nia Kongreso laŭ la nombro de partoprenantoj, grandioza ĝi estu laŭ tio, ke ĝi atestas pri esperiga solidaro inter la multnacia proletaro diverstendenca.

Gvidu nin la Racio.

Estu bonvenaj!”

Kiu aŭdis la paroladon de Lanti en la publika kunveno, tiu povis rimarki la samon. Li tute ne parolis pri la aktualaj problemoj, kiuj interesas la tutmondan proletaron. Li ne rimarkigis, ke la proletaj esperantistoj havas specialajn taskojn en la klasbatalo, sed li parolis pri filozofo Spinoza, la juda renegato, ktp… La tagordo de la kongreso montras tion, kion ni antaŭ unu jaro povis konstati: ĝi ne entenas konsiderojn pri la idieologia bazo de SAT, pri la sennaciismo, pri la militdanĝero, kiu estas nun sufiĉe grava demando, sed entenas nur bagatelaĵojn. Ne por tio ni venis al Amsterdam. Sed por solvi la konflikton en SAT, por provi restarigi la unuecon. La Direkcio kaj ĝiaj adeptoj penis eviti tion. Sed plej karakterizaj estas teroraj rimedoj, uzitaj de la Direkcio por malhelpi, ke la revoluciaj kamaradoj aŭdigu siajn voĉojn.
La taskojn, kiuj nun estas solvendaj de la revoluciaj esperantstoj, mi volas skizi antaŭ vi, kaj submeti ilin al la posta debato.

Mi demandas unue, ĉu ni estas kompetentaj por sidi tie ĉi kaj solvi aferojn. Mi kredas, ke kompetentaj ni estas, ĉar la kamaradoj, kiuj venis ĉi tien, ne venis en sia propra nomo sed en la nomo de aliaj kamaradoj aŭ organizoj. Ni devas fiksi nian sintenon rilate al la rolo de la proletaj esperantistoj. SAT-direkcio opinias, ke la proletaj esperantistoj devas kontraŭbatali dogmojn, sed ne rimarkas, ke ĝi mem starigis dogmon, kiun ĝi nun adoras. Mi opinias, ke ne por tio ni organiziĝis en SAT.

Ni devas partopreni la klasbatalon ĉe kultura fronto, batalante kontraŭ la kultura subpremo de la registaroj kaj faŝistoj kaj farante praktikan laboron en formo de internacia gazetservo ktp. Plue ni devas ellabori kaj popularigi idean platformon pri la rolo de la esperantistoj en klasbatalo tutmonda kaj en la progresigo de la lingva revolucio.

K-do Von der Heid faris longan sensencan paroladon, en kiu li diris: “Oni povas havi diversajn opiniojn pri klasbatalo”. Mi kredas, ke tia ideologio kontraŭstaras la klasbatalon. Ĝi estas influata de la burĝa kulturo kaj malhelpas la proletojn kompreni siajn klasajn taskojn kaj per ĝusta batalilo kontraŭi tiun kulturon.

Mi opinias, ke la LEA-oj estas la bazoj de la Esperanto-movado. Ili estas la bazo, sur kiu devas konstruiĝi la tutmonda organizo. La direkcianoj opinias, ke la landaj organizoj malaperos, kiam la sindikatoj aŭ aliaj laboristaj organizoj prenos la taskojn sur sin, propagandi Esperanton. Sed, ke SAT estos eterna, tio estas okulfrapa eraro. La Esperanto-organizoj havos ankaŭ certan taskon post tia “venko” de Esperanto. La Lanti-a opinio estas diktata de konata lia antipatio kontraŭ LEA-oj.

Niaj ĉefaj laboroj estas: La interligo kun la proletaro de diversaj landoj per korespondado.

La organizo de gazetservo, kiu pritraktu la situacion de laboristoj kaj staton de klasbatalo en la diversaj landoj. Estos grave, ekzemple, per tia gazetservo raporti pri la nuna situacio en Hispanio aŭ Ĉinio. La organizo de renkontiĝoj inter la proletaj esperantistoj kaj aliaj laboristaj organizoj.

SAT tute ne parolas pri tiuj taskoj. La direkcio sciis nur paroli pri opozicio, eksigo de la opozicio ktp.

Alia grava tasko, kiu estas kulturlaboro, estas ellabori la fundamenton, la idearon de la Esperanto-movado, montri la elementojn de la venonta lingvorevolucio.

Krome, la Esperanto-organizo tutmonda havas alian gravan taskon, kiun oni ankoraŭ ne sufiĉe agnoskis: La Esperanto-movado devas altiri al si multajn indiferentajn laboristojn kaj eduki ilin por klasbatalo. Tiu tasko estas tre grava kaj tre konsiderinda. Estas ekzemple multaj kamaradoj en Germanio, kiuj, venintaj en la Esperanto-movadon sen tre firma socia konscio, forlasis ĝin kiel klasbatalantoj. Se tiun taskon ni forgesos, ni fakte ne multe helpos al la revolucia proletaro.

Estos via afero kompletigi mian skizan paroladon pri la taskoj de la Esperanto-movado. Ni ne povas nur aprobi teorie, sed devas starigi la necesajn organizajn elementojn por la plenumado de tiuj taskoj.

Nia fundamento estas la Landaj Organizoj, la LEA-oj. La tuta laboro estas kaj devas esti farata de tiuj landaj organizoj, kiuj havas kontakton kun la laboristoj kaj montras, ke Esperanto estas praktika lingvo.

Kiel la SAT-rondoj kapablas aŭ klopodas fari tion? Ĝenerale, SAT-rondo nur priptraktas organizajn aferojn. La landaj organizoj kaj ties grupoj devas esti kvazaŭ la kolonoj de la Laborista Esperanto-Organizo.

En kelkaj landoj ne ekzistas LEA. Tie ni devas iniciati kaj entrepreni ties fondon. En kelkaj estas opozicio. Ni devas ĉiujn opoziciojn helpi, konsili kaj kuraĝigi en sia lukto kontraŭ la oportunismo kaj burĝismo en sia respektiva LEA. Ĝis nun subtenas la laborojn kaj platformon de la opozicio kelkaj landaj organizoj. Ni havas la konsenton de SEU, GLEA, JPEU, BuLEA.

La kunigo de tiu ĉi, la komunlaboro sur organiza bazo de demokrata centralismo, donos al ni grandan forton, kiun SAT neniam havis eĉ en sia flortempo.

Resumante tiujn ĉi konsiderojn mi proponas elekti internacian komitaton, kiu eklaboros laŭ tiuj direktoj. Ĝi devas havi la reprezentantojn el la LEA-oj, klasbatalaj kaj opoziciaj en la aliaj landoj.

Ni alvokos ĉiujn proletajn esperantistojn aliĝi sialandajn LEA-ojn. En la neklasbatalaj, burĝecaj aŭ lantiismaj organizoj, niaj kamaradoj laboru kiel organizita opozicio, sub gvido de landa komitato. En tiuj landoj, kies prolet-esperantista organizo estas klasbatala ĝi – la LEA mem – konsistigos landan komitaton. La laborkampo de la landaj komitatoj dume ne estas nur la koncerna LEA, sed ankaŭ la eksterorganiza esperantistaro kaj neesperantista laboristaro. La laboro ampleksas la tutan “per- kaj por-esperanto” agadon. La landaj organizoj elektu proporcie al sia membraro reprezentantojn en Internacian Provizoran Komitaton. Eble tiel, ke po 2000 membroj estos delegata 1 reprezentanto. La Internacia Provizora Komitato gvidos la tutmondan laboron. Ĝi preparu tutmondan kongreson por la venonta jaro. Ĉiajn ĉiutagajn laborojn plenumu ia sekretariejo el 3-5 membroj.
Ni devas ankaŭ havi organon. Tiu organo jam nun ekzistas. Estas la organo de la opozicio “Internaciisto”. Nun la opozicio likvidiĝis, kaj ni devas transformi “Internaciisto”-n en parolilon por tiu Provizora Komitato kaj por ĉiuj laboristaj esperantistoj, kiuj simpatias al ni. Tiel ĝi distingiĝos de “Sennaciulo”, kiu servas ekskluzive al Lanti kaj liaj adeptoj. Laŭenhave, do “Internaciisto” devos iom ŝanĝiĝi. Mi plue proponas, ke vi decidu, ke la gazetservo PEK estu oficiala organo de la Komitato.
Ni ne povos kompreneble fari tiun ĉi tutan laboron sen financa bazo. Tial ni devas krei tiun financan bazon. Mi proponas, ke ni alvoku al ĉiuj kunlaborantoj por iu memvola kotizo.

La unua laboro devas esti la dissendo de alvoko, klariganta nian sintenon, kaj alvokanta al ĉiuj laboristaj esperantistoj subteni nian laboron.

Vi povas konstati de ĉio ĉi, ke ni estas seriozuloj, kiuj volas savi la laboristan Esperanto-movadon de la stagno, en kiun igis ĝin la nunaj gvidantoj de SAT.

Prezidanto Schvenk. –Tie ĉi regas tute alia entuziasmo ol en la alia Kongreso. Ni tuj nun diskutu la parolon de kamarado Vildebrand kaj tra tuta tago diskutu punkton post punkto. Ĉiu kamarado libere diru sian konsenton aŭ malkonsenton.

K-do Muravkin. –Al la tagordo mi proponas ke ni aŭskultu unue la raporton de la organiza oficejo de la Opozicio, por ke ni sciu pri la praktika laboro.

K-do Dekker. Mi subtenas la prezidanton, ke ni tuj diskutu la unuan paroladon kaj pli poste diskutu la raporton de k-do Bata. Ni jam aŭdis kelkajn faktojn.

K-do Benjamin. Mi subtenas. Ni diskutu punkton post punkto, por ke ni ampleksu ilin. Ni pritraktu PEK aparte.

Prezidanto. –Ni havas du proponojn, ni voĉdonu.
Rezulto de la voĉdono: Plimulto por tuja diskuto de la parolo de K-do Vildebrand.
K-do Veenstra. –Ĉiuj aŭdis la argumentojn de la opozicio. Mi volas diri ion pri la situacio en la Nederlanda LEA kaj pri la fripona ago de la kongresa sekretario Krijt, kiu iniciatis ankaŭ mian eksigon el la organizo pro verkita artikolo pri revolucia gazeto.

Estas necese, ke ni bone pritraktu la laboron en la LEA.

La Social-Demokratoj eniris SAT-on nur por kontraŭbatali la komunistojn. En Nederlando ni sendube laboros por la nova klasbatala afero. Ili argumentos kaj eksigos nin. Ni devas bone pritrakti la LEA-aferojn por ke ni ne foruzu niajn fortojn senrezulte.

Mi devis saluti la SAT-kongreson por la Nederlanda Kompartio sed oni ne allasis nin. Nun mi salutas vin kun la mandato por la oficiala Kongreso.

Mi volas respondi al rimarko, kiun ni ofte aŭdis lastatempe: “Ĉu estas eble kunlabori kun aliaj tendencoj?” Mi staras tie ĉi kiel komunisto. La sennacieca flugfolio diras, ke nur komunistoj kaj komunistemaj kamaradoj sekvas la opozicion. Oni jam diris ke ĝin sekvas klasbatalantoj. Oni nur demandas: “Ĉu vi volas klasbatali?” Ankaŭ jam en Amsterdam ni envicigis la komunistojn en la OKK. Mi vidis, kiam oni eksigis la opoziciulojn, ke ankaŭ social-demokratoj forlasis la OKK.
Reveninte en vian grupon, bone defendu la nove fondotan klasbatalan organizon kaj ataku la sennaciistojn.

Prezidanto. –Necesas meti la diskuton sur korektan bazon. Ni ne plu diskutu la kulpojn de la Direkcio ktp. Vi devas mem elmeti vian opinion pri la organizo. Starigu novajn demandojn.

K-do Dekker. –Mi volas kontraŭdiri al la lastaj vortoj de k-do Veenstra: ke ni hejmen reveturu por defendi la novan organizon, ke ni revenu en nian landon por ataki la t.n. sennaciistojn. Ni devas ne plu paroli pri la oficiala kongreso de SAT, sed ni entreprenu praktikan laboron.

Kiel holondano mi povas prijuĝi, kiel nia afero en nia lando statas. Post tiu ĉi konferenco ni devas scii, kiel organizi nian laboron. Mi proponas en la LEA formi opoziciajn grupojn, kiuj devas prepari peresperantan laboron, kiu ĝis nun klare prezentiĝis per la t.n. PEK-laboro. Tiun laboron ĉiu ricevu de internacia grupo. Do ni elektu tiun centron. En la gazetoj ni devas aperigi artikolojn, kaj en okazo de nepermeso fari proprajn gazetojn.
K-do Erkens. –Estas vere granda problemo nun en Nederlando. Por ni estas grave scii, kiel ni devas labori en nia lando. En la Federacia estraro oni multe malhelpas nian agadon. La kontraŭbatalo al nia afero estas terura. En la grupoj, oni ne komprenas la klasbatalon. Mi klopodis kunlabori kun ĉiu konscia klasbatala kamarado, en kiu ajn partio li estas. Mi protestis en la kongreso en Rotterdam, ke anarkiista kamarado ne povis paroli, dum k-do Vessel, ekzemple, povis longan tempon paroli. Mi klopodis starigi kunvenon por la opoziciaj kamaradoj kaj aranĝi iajn aferojn. Mi volus konfesi, ke kamarado Veenstra kaj mi havis plurajn diskutojn, kaj mi ankaŭ aŭdis kamaradojn Muravkin kaj Vildebrand, ke ni restu en la LEA por altiri al ni la aliajn kamaradojn. Sed en la ĉi-tiea asocio estas tiel stranga situacio, ke mi provis fondi novan grupon kaj fondis PEK-filiojn. Fakte, vere kaj bone ni devas instruiĝi pri la farendaj laboroj. Mi opinias, kvankam Veenstra ofte eble prave diris, ke mi erare forlasis la Federacion, ke ni tamen devas havi apartan grupon, ĉar oni ne akceptas nin en la Federacio. Mi ja volus aliĝi al ĝi, sed estas treege malfacile fari laboron en ĝi. K-do Veenstra, ekzemple, havis postenon en la Federacio, k-do Benjamin ankaŭ, sed oni forigis ilin el tiuj postenoj. Ĉi tie estas multe pli malfacila afero ol en Germanio. Ni devas do havi precizan planon por tiuj post la Kongreso komenci propran praktikan laboron, ekzemple en PEK.
K-do Muravkin. –Estas klare, ke la nuna SAT, ne gvidata per sia nuna membraro kaj fuŝe organizita, ne kapablas fari efektive praktikan laboron en la diversaj landoj. La Esperanto-movado devas ankaŭ konformiĝi al la specialaj en ĉiu lando cirkonstancoj, de la klasbatalo. Tiun laboron ĝis nun kapablis plenumi nur la LEA-oj.

Ni volas fondi laboristan Esperanto-Internacion. Kian celon havas la landaj organizoj kaj kian celon havos tiu Internacio? La landaj organizoj eldonos en siaj naciaj lingvoj la PEK-servon kaj gvidos la tutan per- kaj por-esperanto-laboron en siaj lingvo-regionoj. La Internacio aŭ la centro devos aperigi internacian gazeton, kie aperos informoj pri la laboroj de la landaj organizoj. Per ĝi okazos spert- kaj  pensinterŝanĝo.

SAT neniam okupiĝis pri organizado de la laborista Esperanto-movado en landoj, kie ĝi ankoraŭ ne elkreskis, ekzemple, Hispanio, Grekio ktp. Sed la Opozicio faris tian laboron, ĝi sukcesis starigi LEA-ojn en Usono, Bulgario, Japanio k.a., kaj preparigi ties fondon en Aŭstralio, Danio, Hispanio k.a.

Precipe gravas la disvolvigo de Esperanto-movado inter la duon- kaj plen-koloniaj popoloj, kiuj estas la rezervoj de la proleta revolucio. La Esperanto-movado en la kolonioj povus pli intensigi la interligon de indiĝenoj kun la kamaradoj en metropoloj.

Hodiaŭ ni povos elekti centron pli ĝuste ties sekretariaron, kiu interrilatos kun la landaj komitatoj. En la landoj, kie ni nur havas opozicion, ni starigu opoziciajn komitatojn, kiuj devas prepari la kampon por klasbataligo de niaj LEA-oj. Mi estas certa, ke, kiel en Germanio, ankaŭ la Nederlandaj opoziciuloj sukcesos klasbataligi sian LEA-on. Tion grave helpos eldono de propra organo, rekomendenda al ĉiuj landaj opozicioj.
Koncerne kotizon: Ni ne povas havi tute libervolan kotizon. Ne ekzistas internaciistoj, kiuj ne legas “Internaciiston”; mi proponas, ke oni abonu al “Internaciisto”, kaj ia elcento de la abono estu la kotizo. Ankaŭ la landaj organizoj, respektive komitatoj, bezonas monon. Tial la landaj organizoj ricevu elcenton de la librovendado kaj el abonoj de “Internaciisto”.

K-do Veenstra diris, ke nia tasko estas kontraŭbatali la SAT-anojn. Tio estas malĝusta. Nia tasko estas konvinki ilin, ke ili devas veni al ni. Ne necesas grandaj puŝoj, por ke SAT disfalu. Se ni legas la protokolon de la lasta kongreso de la aŭstra LEA (ALLE), ni vidas, ke la socialdemokratoj ankaŭ intencas forlasi SAT-on kaj starigi apartan organizon, se okazos la skismo kun la komunistoj. Tiam Lanti restos kun siaj kelkaj sennaciistoj. Jam la abonantaro de “Sennaciulo” reduktiĝis ĝis 2000.

K-do Ernst. –Mi ne estas granda aktivulo. Mi prezentas la laborulojn el mia urbo Forst kaj regiono Lausitz. Mi sola ĉeestas. En Forst estas 6 SAT-anoj, tamen en LEA-grupo estas multaj klaskonsciaj esperantistoj, kiuj ne estas komunistoj. Ili volas havi “Sennaciulo”-n, sed ili tuj diris, ke la enhavo de “Sennaciulo” kaj la ofendaj skribaĵoj de Lanti ne plaĉas al ili.

Ni eldonis distriktan gazeton, en kiu enestis artikoloj pri klaskonscia laboristaro. Pri metalista sekcio en SAT. Mi estis ano de tiu sekcio, kiu neniam vere ekzistis, kaj mi ne povis daŭre elspezi monon. Kio devos okazi en tiaj sekcioj de la estonta laborista Esperanto-organizo?

Ni ja devas havi Internacian komitaton kaj landajn komitatojn. Kion ni faros kiam ne plu ekzistos la opozicio? Konkretajn proponojn mi ne povas fari pro la malbona stato en nia regiono.

SAT tute neefikis en Germanio. Ni havu la plej modernan kaj modelan organizon kaj proponoj de kamaradoj Videbrand kaj Muravkin estas la plej konkretaj. Ĝis nun ni ĉiam havis du kotizojn, unu por LEA kaj unu por SAT. Estus ja preferinde, ke ni havu unu solan kotizon, el kiu parto irus al la Internacia centro.

K-do Keable. –Mi volas priparoli mian ideon pri PEK, ne de la organiza vidpunkto, kiun ni diskutos hodiaŭ vespere, sed pri la rolo kiun ĝi ludos.

En la Londona laborista klubo, antaŭ nelonge, iu kamarado priparolis la estonton de Esperanto. Li estis tre pesimisma, diris ke oni ne povas konvinki la laboristojn pri ĝis taŭgeco, ke ni bazonas ion pli facilan, ke Esperanto ne taŭgas.

Mi parolas de la vidpunkto de la Angla movado.

Ĉu Esperanto estas tro malfacila por lerni? Ne. La afero estas, ke ĝis nun oni devis ĝin lerni kvazaŭ Esperanto estas iu nova religio. Ni praktikis ĝin en tute neŭtralista maniero. Ni diris: “Laboristoj de la mondo, lernu Esperanton!” anstataŭ: “Laboristaj Esperantistoj, metu Esperanton je la servo de la tutmonda proletaro”. Kaj tiam ni kulpigas la laboristojn pro la afero, ke ili ne lernas.
Multaj laboristoj uzas la radion. Ili ne nur uzas sed ankaŭ ellernas la funkciadon ktp. Kial? Ĉu la teorio de radio estas pli facila ol Esperanto? La afero estas, ke ili lernas radion, ĉar ili jam spertis ĝian utilecon. Estis same pri fervojo kaj aliaj teknikaj aferoj. Unue oni devas pruvi praktike la utilecon. Jen estas nia ĉefa eraro ĝis nun.
Anglaj laboristoj estas tre praktikaj. Ili malŝatas teorion, kaj nur per tiu ĉi metodo, mi estas konvinkita, ni povos akiri ilian subtenon. Ni devas meti Esperanton je la servo de la laboristoj antaŭe, kaj precipe ni devas fari tion en la fabrikoj.

Kio estas internaciismo? Nun ĝi estas tiu de la sindikatoj kaj aliaj similaj organizoj, kies ĉefuloj kunvenas kelkfoje. Oni povas legi la ĵurnalojn pri internaciaj aferoj. Burĝoj vojaĝas, sed laboristoj ne povas. Ili devas do interkorespondi. Tio estas la rolo de Esperanto. Kiam ni havos interkorespondon inter la laboristoj de la mondo, ne nur sendon de poŝtkartoj, sed kolektivan interŝanĝon de leteroj el fabrikoj kaj uzinoj, tio estos vera internaciismo. Ni ne devas atendi, ke ĉiuj laboristoj lernu Esperanton. Ĝi estu la ilo por helpi al la klasbatalo.

K-do Bata. –La afero pri praktika servigo de Esperanto por la klasbatala proletaro ne estas nova. Dum jaroj oni cerbumis pri la problemo, kiel servigi jam nun Esperanton kaj la tutan laboristan Esperanto-movadon por la proletaro kaj ne nur montri estontan vojon. La statuto de SAT volas servigi Esperanton al la vastaj amasoj de laboristaro, sed SAT, ĝis nun ankoraŭ neniam servigis ĝin. Ni rigardu nian tendaron: kiam SAT atingis la kulminon, ĥi havis 6000 membrojn: tio ne signifis, ke Esperanto fakte servas al la proletaro. Kio estas 5000 legantoj de “Sennaciulo” kompare kun la tuta proletaro? La fakta laboro estos, kiam Esperanto povos servi al centmiloj kaj milionoj da proletoj. Ni multe klopodis pri tiu problemo, kaj nun ni venas al praktikaj solvoj.
Nia Movado ne devas aspekti kiel sekto. Tiuj homoj, kiuj delonge laboradis por la laborista Esperanto-movado devas esti reprezentantoj en ĝi. Tial oni jam diris, ke ĉi tiu kongreso estas nur preparkunveno, kiu elektos komitaton, kies celo estos prepari kongreson laŭ reprezentantoj de la ĉiulanda Esperanto-movado, kaj ne enhavantan nur tiujn, kiuj havis sufiĉan monon por viziti ĝin.

Mi volas legi al vi partojn el artikolo, aperinta en lasta numero de “Arbeiter Esperantist”
. La artikolo tute klare kaj koncize pritraktas la novajn taskojn, kiuj kuŝas antaŭ la internacia proleta esperantistaro:

“La Amsterdama kongreso devas esti la unua paŝo por solvi la problemon kaj ĝia tasko estas antaŭ ĉio forbalai la Lanti-kompanion de sur la vojo de internacia laborista Esperanto-movado. La dua ago devas esti la kreo de “Unuiga Komitato’ kun centra sidejo en Berlino. En la “Unuiga Komitato’ devas esti elektotaj la reprezentantoj de klasbatalaj LEA-oj kaj opozici-gvidantoj el ĉiuj landoj.
Inter la ĉefaj taskoj de tiu elektota “Unuiga Komitato” estas la preparo de fondiĝ-kongreo de internacia proleta Esperanto-organizaĵo kaj ĝiskongresa gvidado de revolucia esperantistaro.

La internacian organizaĵon de tutmonda laborista esperantistaro devas karakterizi la jenaj fundamentaj bazoj:

a) Laboristklasa fundamento; 
b) akcepti kaj agi laŭ Marksisma-Leninisma doktrino; 
c) krei la plej vastan kunlaboradon kaj kontakton kun la klasbatalaj organizoj, ĉu politikaj, ekonomiaj aŭ kulturaj; 
d) klasvidpunkta aplikado kaj disvastigado de Esperanto por la laboranta klaso; 
e) la bazo de la internacia organizaĵo devas esti la jam ekzistantaj kaj fondotaj LEA-oj.

Kial akcepti kaj agi laŭ Marksisma-Leninisma doktrino? La longtempa evoluo, ĝis laŭ-fakta efektiviĝo kaj la ekzisto de USSR pruvas, ke neniuj aliaj doktrinoj aŭ “ismoj” povas liberigi la proletaron de sia sklaveco. Cetere, kiel la aliaj kulturorganizoj ne bezonas novan “ismon”, tiel ankaŭ nia movado ne bezonas tian, ĉar nia movado devas esti kaj estas ankaŭ nur ero de la tutmonda proleta batalfronto.
Kial kun la klasbatalaj organizaĵoj? La jaro 1914 estis la unua perfidpunkto de la Socialdemokrata Internacio, konsentinte al la imperialista milito. Sed de tiu tempo ili ne ĉesis tiun perfidpolitikon kaj ili nur bone evoluis al la pli grandaj perfidoj. La gvidantoj de la social-demokrataj partioj ĉiulandaj, kiel teorie, tiel praktike fariĝis patriotoj, servantoj al la kapitalismo. La socialdemokratio hodiaŭ ambaŭpiede staras en la fronto kaj kapitalistaro kaj per ĝiaj organizoj ili servas nur al subpremado de revolucia proletaro.

Hodiaŭ jam estas nerifutebla fakto, ke nur la revoluciaj organizoj kaj iliaj membroj plenumas veran proletan klasbatalan laboron.

Kial klasvidpunkta aplikado kaj disvastigado de Esperanto? Ĝis nun la plej granda manko de nia movado kaj niaj organizoj estis tio, ke ni ne komprenis la manieron, kiel apliki la lingvon por nia klaso. Nur eta kvanto, el nia membraro komprenis ĉi tiun fundamentan bazon de ĉiuj movadoj.

Nia manko kuŝas speciale en tio, ke ni multe fantaziadis pri nia movado, sed preskaŭ nenian praktikan laboron ne efektivigis. Ni en nenia formo povis servigi nian aparaton al la vastaj proletamasoj. Nature ĝi grandparte kuŝis en la ideologia manko. Tial estas grave, ke la formota organizo laboru laŭ laboristklasa fundamento.

Nian fondotan organizaĵon devos karakterizi la ĉiutaga praktika etlaboro, kiu ĝis nun pleje prezentiĝas per la priservado de diverslingva laborista gazetaro kaj per la organizado de Internacia Laborist-Kamparana Korespondado (I.L.K.K.) per Esperanto. Do, la plivastigo kaj ampleksigo de PEK-laboro. Nature same devas funkcii la divers-forma, praktika priservado de klasbatalaj organizoj.

Memkompreneble la edukado de niaj ankoraŭ ne klasbatalaj membroj al klasbataliĝo, eldonado de gazetoj, revuoj, libroj ktp. devas ankaŭ aparteni al nia programo.

Kial ĝi devas sin bazigi je la LEA-oj? La ĝisnunaj eksperimentadoj por formi internacian organizon de laboristaj esperantistoj, estis plej variaj. Estis okazo, kiam nur ĉirkaŭ gazeto oni volis kolekti la laboristajn esperantistojn el la tuta mondo, aliaj jam “Internacian Asocion” volis formi, la tria per “Internacia Oficejo” kaj la lasta maniero estis jam klara kreo de nova “ismo” – “Sennsciismo” (aŭ “Lantiismo”), kvankam ankaŭ ĉe la antaŭaj organizformoj ne mankis la celado al iu erariga “ismo”, aŭ eĉ kreo de tia.

Do estas memkompreneble, ke la bazo de la internacio devas esti la LEA-oj, kiuj jam ekzistas en plej diversaj landoj kaj amasigas en siaj organizoj pli ol 10 mil laboristajn esperantistojn.

Por solvi ĉi aferon servu la elektota “Unuiga Komitato” kaj la unua laŭdelegitara kongreso de tutmonda laborista Esperanto-movado.

Ankaŭ per Esperanto ni servu por la socialismo, por la mondrevolucio.

For el nia vojo la etburĝan lantiisman sennaciecan organizformon!

Vivu klasbatala internacia organizo de proletaj esperantistoj!

Vivu la praktika aplikado de Esperanto por la proleta klaso!”

Kial ni ĝis nun ne sukcesis enkonduki Esperanton en la proletajn organizojn? Tial, ke ni ne povis montri praktikan laboron kiel ni utiligis Esperanton por la klasaj celoj de la proletaro.

Ĉi tiuj kelkaj punktoj klare montras kion ni volas.

Per tiuj ĉi tagoj devas finiĝi la fanatikado pri la lingvo.

Kamaradoj! Unu vojo ekzistas, ĉu ni povas labori praktike? Mi atentigas vin, pri tio, ke ĉi tiu vojo, ĉi tiu laboro ne estas simpla, sed momente ne ekzistas alia vojo, kiu donus seriozan bazon por niaj estontaj sukcesoj. Nur la praktika utiligo de Esperanto kaj nia tuta movado por la revolucia laborista movado donas al ni la ekzistorajton, la laborkampon por la serioza sukcesigo de Esperanto en servo de klasbatalo!

K-do Salan. –La tagordo de nia kongreso ŝajne estas jena:
1) Unuiga Komitato; 2) Ideologia Bazo; 3) Raporto pri niaj laboroj kaj PEK-servo.

Nia nova internacio estos bazita sur LEA-kolonoj. Ni devas pritrakti, ĉu la LEA-kolonoj estas sufiĉe fortikaj por tio. Tial mi deziras demandi al niaj nederlandaj kamaradoj, kial ilia Federacio sufiĉe grandkvante kreskis lastatempe.

Ankaŭ pri BLEA, mi volas demandi al niaj kamaradoj en Britlando, kiom ĝi reprezentas, kia estas la opozicio en ĝi. Ankaŭ al tiuj, kiuj reprezentas la belgan LEA, mi demandas, kiel ĝi statas. Ĉiu priskribu la staton de la movado en sia lando.

Mi, ekzemple, povas paroli pri FEO (franca LEA). En FEO, ni reprezentas 75% el la membraro, kaj certe, dum la venonta kongreso ni povos kapti la gvidpostenojn de FEO, kondiĉe, ke belgoj aliĝu al FEO.

Unua tasko de la Unuiga Komitato estas prepari fondon de Internacio, sed ĝi havas ankaŭ aliajn taskojn, aŭ tiu fondo enhavas plurajn taskojn. Devas esti proponoj pri la fondkongreso, pri statutprojekto, pri program-projekto, – ĉi tion nur post kiam ni aŭskultis kamaradon Muravkin, – ankaŭ pri la konsisto de ĉi tiu komitato. En ĝi devas esti reprezentataj la opoziciaj LEA-oj. En la aliaj landoj, kie la estraro de LEA ankoraŭ ne estas opozicia, ni devas elekti kamaradojn por la unuec-komitato.
Prezidanto Schwenk. –Mi proponas: ĉar estas jam la 12-30 h., oni fermu la kunvenon kaj revenu je la 14-a por la dua laborkunsido.

Propono estis akceptita.

Fino de la unua laborkunsido.
Dua laborkunsido

La kunveno estas malfermita je la 14-a horo.

K-do Keable anoncas, ke ni havas multajn leterojn, protestojn ktp. senditajn al la SAT-Kongreso, kiujn oni tie ne legis. Estas tro multe da ili por legi ĉe nia kunveno. Oni aranĝas ilin sur la tablon por ke ĉiuj, kiuj volas, povu mem legi ilin.

Tamen, kamarado Muravkin proponas, ke, ĉar neniu sovetiano povis ĉeesti la kongreson, oni legu almenaŭ la leteron, senditan de niaj rusaj kamaradoj, kiu tekstas jene:

“Al la XI-a Esperanto-Kongreso de SAT.

La 25-an kaj 26-an de Julio 1931 okazis en Moskvo plivastigita plenkunsido de CK SEU kun reprezentantoj de la plej gravaj lokaj, respublikaj, landaj kaj urbaj SEU-organizaĵoj. La plenkunsidon partoprenis entute pli ol 90 plenrajtigitoj kiel de CK SEU tiel ankaŭ el 34 urboj de 17 landoj, apartenantaj al la Uniaj respublikoj de USSR, kaj kamaradoj el Aŭstrio, Francio, Germanio, Hungario kaj Svedio. De Sovet-Unio estis reprezentitaj interalie: RSFSR, Ukrainio, Blankrusio, Donec-baseno, Kartvelio, Armenio, Baŝkirio, Germanvolgio, Nordkaŭkazio, Siberio, k.a. Estis reprezentitaj almenaŭ 3200 organizitaj aktivaj SEU-anoj el la ĝenerala kvanto de 4500 aktivuloj.

La plivastigita plenkunsido kontentige konstatis, ke la agado de SEU evoluas en plena konformiteco kun la gvidprincipoj de la Socialisma konstruado en Sovet-Unio.

La plenkunsido konstatas, ke plena akordiĝo de Sovetia Esperanta movado kun la socialisma konstruado de la unua laborista respubliko rezultigis gravan kreskon de la movado dum la lasta jaro, esprimiĝinte en kresko je 15% de teritoria disvastiĝo de SEU-anaro, kresko de SEU-buĝeto ĝis 130 000 germanaj markoj, disvendo de esperantlingva literaturo klasbatala en Sovetio en 45 000 ekzempleroj dum la lasta jaro.

La plenkunsido je la nomo de la tuta Sovetia esperantistaro konstatas samtempe, ke rezulte de skismiga laboro de la renegata SAT-direkcio, la nombro de laboristaj esperantistoj en SAT kvaroble malkreskis kaj jam dum la unuaj 9 monatoj de sia ekzisto la revolucia laborista Esperanta gazeto “Internaciisto” superis “Sennaciulo”-n en sia disvastiĝo.

Kun indigno sovetia esperantistaro konstatas ke tiun detruan laboron Lanti penegas ŝirmi per personaj atakoj kontraŭ k-do Drezen, la plej aktiva konstruanto kaj laboranto de sovetia Esperanto-movado. Malgraŭ la atencoj de Lanti, la sovetia esperantistaro kune kun k-do Drezen daŭrigos sian laboron por socialisma rekonstruo de la mondo kaj ĉiujn atakojn persone kontraŭ k-do Drezen konsideras kiel atakojn kontraŭ la tuta proleta esperantistaro.

Sendante flaman saluton al la proletaj klasbatalaj fratoj en la eksterlando, la plenkunsido vokas al kuniĝo de ĉiuj fortoj por kontraŭbatali la kapitalismon, kiu neeviteble portas kun si novajn militojn kaj pluan mizeriĝon de la laboruloj, kaj aktive  subteni la socialisman konstruadon en Sovet-Unio. La konferenco vokas al restarigo de internacia proleta klasbatala solidareco en SAT, al decidoplena forigo de la renegata direkcio kaj al ankoraŭ pli aktiva kaj refreŝigita entuziasma batalo por progresigo de Esperanto en interesoj de la proletaro kaj de la socia mondrevolucio.

Konsiderante ke la intenca okazigo de SAT-kongreso en Amsterdamo malebligas sovetiajn esperantistojn renkontiĝi kun siaj alilandaj klasfratoj, la plenkusido decidis aranĝi la V-an SEU-kongreson en la tagoj de la XIV-a datreveno de la Oktobra revolucio (7-8-an de Novembro ĉijare) por ke alilandaj kamaradoj povu partopreni SEU-kongreson kaj samtempe ne nur ĝojigi sovetiajn esperantistojn per sia renkontiĝo, sed ankaŭ vidi la rezultojn de la socialisma konstruado en Sovetio.

Do – al bataloj, al venkoj, al energia rezisto kontraŭ ĉiuj perfiduloj de la klasbatalo kaj kontraŭ ĉiaspecaj falsaj profetoj, konfuzigantaj la klaran kaj celkonforman vojon de la konsciaj proletoj al sia definita celo – socialismo!” (Aplaŭdoj). Sekvas 61 subskribo.

Prezidanto. –Ni daŭrigu nun la diskuton pri la parolado de kamarado Vildebrand.

K-do Sterzenbach. –Oni diras, ke la komunistoj volas skismigi SAT-on. Nur tiuj, kiuj ne estas klasbatalaj, restas en SAT. Jen la partiuloj! Ni estas la superpartiuloj. Komunistoj ne volas resti inter si. Ili volas kunlabori kun ĉiuj laboristoj.

Ĉe la kongreso de ALLE, la socialdemokratoj montris sian intencon forlasi SAT-on, se la komunistoj ne restos en ĝi.

Kiu do restos por SAT? Nur kelkaj sektoj de sennaciistoj, ISK-anoj, neklasbatalantoj. Ili povas resti ĉe la Sanktulo. Ni estas sur la ĝusta vojo por formi superpartian organizon.

La proponon de kamarado Vildebrand, akcepti “Internaciiston” kiel nian organon, mi subtenas kaj substrekas: ni volas, per Esperanto, doni al la klasbatalo novan ilon, ne novan “ismon”. Ni ekstermu tiujn ismulojn.

K-do Vildebrand. –(interrompe). –Kial ekstermi?

K-do Sterzenbach. –Oni diras ke Esperantistoj estas revuloj. Ni devas unuavice iri al la laboristoj en la uzinoj. Ni ne esktermu la k-dojn, sed la “ismojn”.

“Internaciisto” estas sufiĉe bona, se ni iomete ŝanĝos la enhavon kaj aranĝon. Mi proponas ke la Centra Komitato estu en Berlino, kie nun estas la Centro de la Opozicio. Ankaŭ la kongreso aranĝota okazu en Berlin. La Berlinaj kamaradoj bone povus aranĝi tion.

Prezidanto memorigas pri la peto de kamarado Salan, aŭdi raportojn el la Nederlanda Federacio.

K-do Benjamin. –La Nederlanda Federacio estis tre eta, ĝi havis nur kelkajn cent membrojn. Fondiĝis tie SAT-grupo, ĉar oni ne povis toleri la nelaboremon kaj kontraŭ-SAT-econ de la anoj. Post du jaroj la grupo havis dek anojn. Post unu jaro jam estis 100 lernantoj. Poste la socialdemokratoj komencis subteni SAT-on.

Federacio estis grandparte Social-Demokrata, kaj tie oni agis tre burĝe… nomis unu la alian “sinjoro”, “estimata”, ktp. La esenco ne estis tre bona. Ni povas certe diri ke la nombro atingis 550, sed se pli ol 50 venis al kunveno, ĝi estis konsiderata tre sukcesa. Ili ne ŝatas la virojn nudpiedajn, kiuj venis el Germanio. Tamen en ĝi estas viglaj laborantoj. Kelkaj funkciuloj eĉ ne kapablas paroli Esperanton.

K-do Schmitt V. –Pri la Nederlanda Federacio. Mi ne estas ano, ĉar mi kontraŭas la landan organizon tian, kia ĝi nun estas, ĉar mi kredas ke ĝi devus esti kunligita internacie.

En Hilversum ekzistas grupeto de esperantistoj 12-anoj – sufiĉe malnovaj esperantistoj, sed ili ne povas paroli, kvankam estas kelkaj anoj klasbatalaj, ĉar ili estas komunistoj. Ni devas havi Internacion, kiu estas dividita sekcie.

K-do Dekker. –Antaŭ kelkaj jaroj la Federacio estis morta. Ni bone scias la kialon: Kun la milito la tuta laborista Esperanto-movado mortis. Post la milito la Federacio kreskis. Ĉiam ĝi estis burĝa. Tiel malgranda ĝi iĝis, ke oni eldonis alvokon, kiu estis sendata al ĉiu ano. Oni ricevis eĉ ne unu respondon. Tiam la SAT-anoj komencis labori. Ni havis kontaktojn en la tuta lando. Estis ankaŭ granda SAT-movado en Harlemo. Oni ekruzis kaj diris ke ne estas loko por du laboristaj organizoj. Kvankam la Federacio havas la pretendon ke ĝi organizis la laboristan Esperanto-movadon en Nederlando, estas ni la malnovaj SAT-anoj, kiuj tion faris.

K-do Salan. –Mi volus aŭdi ion pri BLEA. Mi ĵus eksciis kiom da membroj estas en BLEA, kiom da SAT-anoj, kiom da ne-SAT-anoj kaj kiom da neorganizitaj laboristaj esperantistoj. Ankaŭ la kamaradoj el aliaj landoj prezentu similan raporton. Nur tiam ni povos scii, kiel statas la movado.

K-do Keable. –En Britio estas 246 SAT-anoj. En Skotlando kelkaj el la anoj kaj prolet-esperantistoj kontraŭbatalas la landan organizon. En BLEA estas nur ĉirkaŭ 200 anoj. Ĝi stagnis. La ĉefuloj estas neŭtraluloj. Ekzemple, la Bournemouth’a grupo. Bornemouth estas tre etburĝa urbo. La anoj estas plejparte de la tipo de la Sendependa laborista partio. Jen ekzemplo de la etburĝeco de la grupo: Oni volis surmeti stampon reklaman pri la Korespond-Kurso. La vortoj de la stampo, skribitaj de la Bournemouth’a grupo, estas jenaj: “Esperanto estas provita dum kvardek jaroj, tiuj kiuj propagandas alian mondlingvon estas malamikoj, konsciaj aŭ ne, al “Internacia Lingvo”. Tio estas anonco de tiel nomataj laboristaj esperantstoj. Ili estas nur kontraŭ-idistoj.

La plej bonaj grupoj estas tiuj, kiuj ne aniĝis al BLEA. Ili kredis, ke ni ne dividu la per- kaj por-Esperanto-laboron. Ni devas havi bonan kunligon kun la opozicio. Ni povos starigi PEK-grupojn. La energiemaj grupoj estas ankaŭ sektemaj.

Responde al demando, kamarado Keable klarigis, ke la strukturo de BLEA estas simila al tiu de SAT. La ĝenerala kunveno estas hazarda. Nur monhavantoj povas iri, ktp.

K-do Borg. –Mi ne opinias, ke ni devas perdi multan tempon por nia malgranda movado, kiu konsistas el 17 membroj. Mi opinias, ke SAT-anoj nun per sia ĝeno al internacia helpo kaj klasbatalo malebligis la kreskon de la movado. Nun troviĝas en Danio 6 opozicianoj. Mi provis organizi la movadon en nia lando. Estas malfacila tasko, ĉar tre malmultaj havas intereson por ĝi. Ankaŭ la neŭtrala Esperanto-movado troviĝas en la komenca stato.

K-do Rittenschober. –Mi povas bedaŭri, ke niaj aliaj kamaradoj el Aŭstrio ne ĉeestas. En Aŭstrio estas parto jam ĉe la flanko de la opozicio. Ĉar en nia lando estas ankaŭ granda mizero (400 000 senlaboruloj), la SAT-membraro ne estas tre granda. Dum mia vojaĝo, kiun mi faris piede, mi ankaŭ trovis multajn izolitajn kamaradojn.

K-do Bata. –Mi opinias, ke en la Unuiga Komitato povus esti 3 aŭ 4 sekretarioj, kiuj gvidus la laboron, kaj reprezentantoj de ĉiuj opoziciaj LEA-oj kaj LEA-opozicioj. En ĉiu lando oni elektu 2 kamaradojn por tiu komitato.

K-do Vildebrand. –Mi volas konstati, ke pri la unua parto de mia raporto vi bedaŭrinde ne diskutis. Mi devas konstati, ke estas kelkaj gravaj deflankiĝoj, kiuj povus konduki nin en izolecon. Kamarado el Holando diris, ke estas malfacile fari ian laboron en la Nederlanda Federacio. Estos grava eraro, se la nederlandaj esperantistoj ne volas resti en la Federacio. Mi estas certa, ke la amsterdamaj kamaradoj povus akiri gvidpostenojn, kaj tiam ili havus tre gravan rolon. Ni ne volas fari nian organizon nur unupartieca; ĉiuj tendencoj estos bonvenaj en ĝi, sed  kompreneble sur la bazo de la klasbatala unuecfronto.

Pri la Brita movado. La britaj kamaradoj ankaŭ havis la opinion, ke ili devas forlasi BLEA-on kaj formi novan asocion. Mi opinias, ke kvankam la Brita Federacio ne estas tre multnombra, tamen ili devas ankaŭ resti en ĝi. Niaj kamaradoj devus resti en BLEA, por plifirmigi ĝin sur la bazo de klasbatala unueco. Ili devus ankaŭ kunlabori kun la Skotlandaj kamaradoj.

En Germanio, kelkaj social-demokratoj forlasis GLEA-on kaj provis formi apartan societon, kien povas eniri nur anoj aŭ simpatiantoj de la socialdemokratia partio. Kvankam kelkaj centoj da anoj tiel forlasis GLEA-on, tamen ĝi la lasta plu kreskis dum la lasta tempo.

En tiuj landoj, kiuj hodiaŭ ne estas reprezentataj kaj kie la klasbatalemaj esperantistoj estas malmultaj, ni devas komisii tiujn svedajn aŭ danajn kamaradojn fari laboron por kreskigi la movadon.

K-do Dekker demandis, ĉu estas necese fondi propran organon, se la enlandaj gazetoj ne enlasas la artikolojn. En Nederlando vi devos kompreneble havi propran gazeton. Aperis tia unuafoje en Francio antaŭ kelkaj semajnoj.

Pri la komitato mem, tie, kie la enlanda asocio estas opozicia, tia komitato kompreneble ne necesas, sed ĝi estiĝu en la landoj, kie estas nur opozicia malplimulto.

Pri la proponoj aŭ demandoj de kamarado Salan, mi volus proponi, ke tiu centro, kiu estos elektata ĉe ĉi kongreso, ricevu la taskon prepare statuton, kaj eble ankaŭ programprojekton, kiuj estus submetataj al vi kaj akceptataj de la proksima unua kongreso.

Mi ne konsentas kun kamarado Muravkin pri la pago de kotizo. Ĉu ni devos altigi la prezon de “Internaciisto”? Tion ni devas pristudi.

Al Centra komitato ĉiuj landaj organizoj devas sendi reprezentantojn laŭ sia larĝeco ktp. Tiuj reprezentantoj devos prepari la kongreson. Pri la loko de la kongreso, ni berlinanoj povus senhezite ĝin inviti; sed la klasbatalo estas nun sufiĉe akra en Germanio; ĉiutage estas sangoza batalo; do ni devos lasi tiun ĉi aferon al la komitato. “Internaciiston” vi subtenis sed ne priparolis. Ni devas ŝanĝi ĝian enhavon, ni devas doni sufiĉan spacon por la landaj organizoj.

Mi volas memorigi vin pri iu fakto: Lanti iam vizitis Praha-n. Survoje li vizitis Berlino-n. Li diris, ke la junaj elementoj estas la plej bonaj elementoj. Ja ili nun fosas lian tombon. Ĉe ni ne nur estas junaj korpoj, sed juneca spirito, entuziasmo.

Mi proponas al vi, ĉe fino eble, aprobi aŭ ne tiun ĉi organizmanieron. Elektu tiun provizoran komitaton, kiu devas konstrui kaj prepari la kongreson ktp.

Tiel ni povos diri, ke nia kongreso ne nur babilis, ne nur eniris alian ĉambron, sed serioze laboris kaj organizis.

K-do Salan. –Mi proponas, ke kamaradoj Vildebrand, Muravkin kaj Bata iĝu la Komitata Sekretariaro.

Prezidanto Schvenk. –Ni tuj pri tiuj aferoj decidu.

Oni voĉdonas kaj la rezulto de la voĉdono estas unuanime por la propono de kamarado Salan. Kamaradoj Vildebrand, Muravkin kaj Bata estas do elektitaj kiel Centra sekretariaro de la Unuiga Komitato.

K-do Dekker. –Ni devos havi landajn reprezentantojn. Sed kiel ni elektos ilin, se plejparto tie ĉi estas dume kontraŭ ni.

K-do Vildebrand. –La Nederlanda Komitato konsistiĝu el kamaradoj de la opozicio. Ili laboros kiel frakcio en la Federacio. Ili havu unu reprezentanton en la Centra komitato. Ĉiu landa komitato agu laŭ tiu ĉi plano.

K-do Bata. –Ni ne elektu tie ĉi la landajn reprezentantojn. Ni kontaktu kun la landoj kaj tie iniciatu kunvenon por elekti ilin. Ni havu kamaradojn kun kiuj ni interrilatos. En ĉiu lando ni havu minimume 2.

Prezidanto. –Tiuj, kiujn ni tie ĉi elektos, faru la komencan laboron kaj interrilatu kun la Centro. Ili kunvenigu subtenantojn en la lando kaj el tiuj formu landan komitaton. Ni nur elektu provizoran Komitaton.

Proponoj por Nederlando: kamaradoj Benjamin, Erkens, Dekker, Veenstra kaj Kolle.

Proponoj por Aŭstrio: lasi ĝin poste,

Proponoj por Britio: gekamaradoj Keable kaj k-do Mitchell.

Proponoj por Germanio: GLEA-estraro.

Proponoj por Francio: k-doj Boubou kaj Salan.

Proponoj por Danio: k-do Borg.

Ĉi tiuj kamaradoj estas elektitaj

Prezidanto. –Anoncas la paroladon de kamarado Muravkin pri la Ideologia Bazo.

K-do Muravkin. –Ĉia laboro estas sukcesa, se ĝi estas farata laŭ certa bazo kaj certa koncepto. La samo ĝustas ankaŭ por nia laboro. Nia ideologia bazo estas ankaŭ tiu de la klasbatala proletaro, la historia materialismo – la Marks-Leninismo. Mi koncize priparolos la diversajn punktojn, interesajn por nia movado, precipe substrekante tiujn, en kiuj ili severe kontraŭas la oportunismon de sinjoro Lanti kaj K’. La limigita tempo ne permesas denove ripeti ĉion jam diritan de mi en raportoj dum la opoziciaj kunvenoj ĉe la oficiala SAT-kongreso. Cetere la ĉi tie konsiderataj ideoj troviĝas en la materialo pri ideologia bazo, disdonita al la kongresanoj.

Ni estas marksistoj-materialistoj. Ni opinias, ke la ĉefa fundamento en la evoluo de la homaro, estas la ekonomia fundamento, la ĉefaj fortoj de l’ homara evoluo – la evoluo de produktadfortoj. Tio ne signifas, ke aliaj fktoroj, la politiko, juro, idearo, sentoj, pensado ktp. ne ludas rolon. Certe okazas ĉiama interefiko de la faktoroj, sed la decidaj restas en ĉiu historia periodo – la ekonomiaj. Marks kaj Engels pruvis la ĝuston de ĉi tiu teorio per siaj brilaj analizoj de la fru- kaj mez-kapitalisma stadioj kaj Lenin por la nuna imperialisma stadio. La tuta historio estas esence historio de ekonomiaj bataloj, inter la regantaj kaj suprenirantaj subpremataj klasoj – historio de klasbataloj.

Lanti kontraŭe estas ideisto (ne miksu kun idealisto) kaj kun la burĝaj ideologoj disvastigas fabelojn pri tio, ke iu abstrakta rezonado movigas la historian. El tiu vidpunkto la historia evoluo: la kapitalisma degenero, milito, laborista movado ktp. restas absolute ne klarigeblaj. La klasbatalo pro tio ne havas logikan lokon en ĉi tiu idearo, ĝi nur estas supraĵe algluata, por trompi la sekvantajn proletojn.

Laŭ nia koncepto, la klasbatalo devas ampleksi ne deŝireble ĉiujn vivfakojn: ekonomian, politikan, kulturan kun celo renversi la kapitalismon kaj starigi la novan socialisman “ekonomismon”, rekomendante nur malvastan eventualan batalon en siaj propraj laborejoj por salajro-altigoj.

Sed precipe la lantiisma teorio disvastigas sian nebulon sur alia flanko. La homaro dividiĝas ne nur laŭ klasoj, sed ankaŭ laŭ nacioj. Laŭ Lanti la nacioj estas ĉu milite, ĉu konvencie formitaj, pro ies subite ekaperintaj potencaspiroj. Tio estas profunde malĝusta kaj tute mistrafas la kernon de la afero. La nacioj ne formiĝis kaj ne teniĝas per iuj (ni diru sufiĉe strangaj, ĉar tiel ne klarigeblaj) ideoj aŭ pro ies propagandado, sed sole pro ekonomiaj kaŭzoj, pro ekonomia neceso. La evoluinta kapitalismo, la interesoj de naskiĝinta burĝaro, postulis konsistiĝon de nacioj en la nuna formo, por pligrandigo de siaj merkatoj, de siaj monopoloj. Ni asertas, ke la nacioj estas ĉefe sur ekonomia bazo historie formiĝintaj komunumoj. Por tia estiĝo tamen ne sufiĉas la ekonomia fundamento sole, sed necesa premiso ankaŭ estas la kultura kaj lingva unueco de la popoloj, loĝantaj en la koncerna lando.

Pri la naciaj kulturoj mi volas fari kelkajn rimarkojn. Sub nacia kulturo ni komprenas la mensan akiraron kiel artojn, literaturon, muzikon kaj lingvon. La scienco kaj la tekniko kontraŭe jam estas tute internaciaj laŭ enhavo kaj formo. Iam la nacioj ne ekzistis, ili estiĝis historie. Ĉu ili ekzostos eterne? Certe ne. Ili ekzistos nur ĝis tiam, ĝis kiam ili respondos plej bone al siaj ekonomiaj kaj kulturaj fundamentoj. Kiam la ekonomia fundamento fariĝos fakte universale tutmonda kaj per tio poste ankaŭ la kulturo, la nacioj kunfluos.

Ni rigardu la tiurilatajn procezojn. Unue la fortan internaciigan procezon. La produktadmetodoj, industrio, tekniko, vivstandarto niveliĝas kaj fariĝas samaj en plej diversaj landoj. Migras ne nur varoj el unu lando al alia, sed ankaŭ la homoj kaj ideoj. La problemoj pri krizo en kapitalismaj landoj, pri proleta revolucio k.a. fariĝis ĉiulandaj, tutmondaj.

Nun ni rimarkas, ke la du ĉefaj klasoj kiuj ekzistas kaj havas ĉiu sian specifan internaciigan procezon. La burĝaro por la bono de sia profito formas internaciajn trustojn, kunvokas internaciajn konferencojn, organizas internaciajn agentejojn laŭ maniero de Ligo de Nacioj aŭ Internacia Laboroficejo. Lanti uzas tiujn faktojn kiel argumenton por aserti, ke la burĝaro jam nun plene sennaciiĝas. Estas vere, ke la burĝaro organiziĝas ankaŭ internacie, ke ĝi havas internaciajn klasajn interesojn, sed la batalo inter diversaj interesgrupoj devigas ilin tamen baziĝi kaj persisti en nacia organiziĝo.

Por tio ekzistas diversaj kaŭzoj. Ekzemple la mondo fakte ankoraŭ ne posedas tute unuecan kaj samnivelan ekonomion. Ekzistas industriaj kaj agraraj landoj. Ekzistas metropoloj, vivantaj ĉefe de ekspluatego de siaj koloniaj landoj. Ekzistas doganaj baroj kaj oftaj doganaj militoj. Krome, ideologie la naciŝtata organiziĝo, ligita kun naciŝovinismo helpas disigi la proletan klason en kaj inter diversaj landoj. La nacioj estas kvazaŭ konkurantaj firmaoj, estrataj de siaj burĝaj klasoj. La konkurbatalojn ili faras pere de siaj trompataj naciaj proletaroj. La nacia organiziteco do dume plene respondas al la intereso de la kapitalistaro kaj la Lanti-a teorio estas pure oportunisma. El kio konsistas la karakterizaj trajtoj de la nacioj? Nacio estas nek rusa, nek genta unuo, sed konsistiĝas el plej diversaj popolgrupoj. Plej elokvente tion montras la usona nacio. Nacio estas komunumo kiu, loĝante sur definita teritorio, plejgrade efektivigas unuecan ŝtaton, kaj unuecan kulturon kaj unuecan lingvoregionon, ampleksantaj tiun teritorion. Komunumo, kiu forigis la popolecajn diferencojn inter la anoj de diversdevenaj popolgrupoj el kiuj la nacio konsistiĝis, kiu kreis en tiu senco unuecan proletan kaj burĝan klasojn. Laŭ tiu vidpunkto la svisoj, dividitaj en tri lingvo- kaj kulturregionoj, ne konsistigas nacion. Ke ili tamen havas unuecan ŝtaton estas klarigebla nur per la politikaj cirkonstancoj, la rolo de Svisio kiel bufa ŝtato inter la grandpotencoj, respondas al iliaj interesoj.

Koncerne la internaciigan procezon ĉe la proletaro. Ĝi estas nediskutebla fakto. La similaj ekspluatkondiĉoj, vivnivelo kaj interlanda migrado de la laborfortoj kreis la internacian klaskomunecon kaj konscion pri internacia batalsolidaro. Pro tio la internacia organiziĝo de la proletaro estas nepre necesa por atingo de la internaciaj celoj – forigo de kapitalismo kaj starigo de socialisma sociordo. Sed ankaŭ estas fakto, ke ekzistas nacioj kaj ke la batalkondiĉoj en diversaj landoj, la disdivido de la ekonomiaj, sociaj kaj politikaj fortoj estas ankoraŭ tre diversaj, tiel ke la revolucia movado ne povus sukcesi, se ĝi ne aplikus laŭlandan taktikon kaj laŭnacian organiziĝon, krom la internacia.

Jen ni troviĝas meze de la nacia problemo, kiun Lanti profunde fuŝis. Por li la nacia problemo ne ekzistas. Li estas kontraŭ la devizo de egalrajteco, de liberiĝo de nacioj, por perforta asimiligo de la malplifortaj per la pli fortaj popolgrupoj.

Lia fiksideo estas sennaciigi la mondon tuj, sen atenti la historian evoluon, la klasajn interesojn de la proletaro kaj de la homara kulturo. Ĉe tio li ruliĝis al pleja oportunismo kaj reakcieco, defendas la sangan subpremon de la kolonioj kaj imperialismajn militojn, kiuj laŭ li povus ununaciigi la mondon. Ĉi tiu mondo estos proleta aŭ ne al li estas tute indiferenta.

La marksisma analizo montras, ke sennaciiĝo de la mondo dum regado de kapitalismo ne eblas. La internaj kontraŭdiroj estas tiom grandaj, ke ili konstante kondukos al militoj, al ekonomiaj krizoj. Al mizeriĝo de la amasoj, detruo de kulturaj valoroj. Ĉiu nacia subpremo elvokos novan ŝovinisman kontraŭmovadon. Ĝi ne povos unuecigon, sed nur revenon al barbareco. Sennacieco efektiviĝos nur en komunisma socio sur paca vojo.

Lanti diras, ke la laboristaro devas ignori kaj malhelpi nacian liberigan batalon, nome ĉar la proletoj en la post milito liberiĝintaj naciaj ŝtatoj nenion gajnis kaj eĉ ofte malpli bone vivas. Ĉu el tio sekvas, ke la proletaro ne havas intereson pri la liberiĝo de la nacioj? Certe ne pri “liberiĝo”, laŭ la statuto de la kapitalista Ligo de Nacioj, sed pri liberiĝo tia, kia ĝi okazis ĉe la sovetiaj nacioj dum la Oktobra Revolucio. Oni devis doni eblon al la laboruloj de ĉiuj popoloj administri sin mem, disvolvi sian kulturon, instruiĝi kaj uzi sian gepatran lingvon, forigi la rasan kaj gentan malamon. Nur tiam tiuj post la Revolucio proletaj nacioj povos evoluigi pleje la senton de la internaciisma solidaro kaj atingi la nivelon por la kunfluo kun aliaj nacioj. La kunfluo nur povos okazi per libervola konsento de la popolo post la venko de la proletaro en tutmondo.

Sed ankaŭ pro la taktikaj kaŭzoj la agado por la nacia liberigo gravas. La kapitalistoj en la ŝtato havas la plej grandan intereson malfortigi la proletaron, kiun ili estras. Tiucele ili agitas malamon inter la naciaj grupoj de la regno, subpremas ilin politike kaj kulture, favore al la “ĉefnacio”. Tio trafas kaj opoziciigas ne nur la laboristojn de la subpremataj popoloj, sed ankaŭ kamparanajn kaj etburĝajn intelektulajn tavolojn. La proleta revolucio havas la plej bonajn ŝancojn, se ĝi fariĝas popolrevolucio t.e. se ĝi kuntiras kun si ankaŭ tiujn amasojn de kamparanoj kaj de la ruiniĝinta etburĝaro, la tavolojn plej ligitajn al la nacieca ideologio. La nacia liberigbatalo sub gvido kaj devizoj de la proletaro devas kaj povas transformiĝi en proletan revolucion. Sen agnosko de la egalrajteco de la naciaj grupoj ne povas regi solidareco inter la proletoj de la subpremanta kaj de la subpremata nacioj, ne povas sukcesi Revolucio.

Nun ni rigardu la kolonian problemon. La koloniaj popoloj estas double ekspluatataj de sia kaj de la metropola burĝaroj. La imperialismo elsuĉas el la kolonioj ĉiujn krudaĵojn kaj posedas monopolon por livero de siaj malbonkvalitaj industriaj produktoj. La proksimiĝo kaj la ligoj inter la kolonia kaj metropola proletaro, ĉiam tre dependis de la ekonomia situacio. Estas fakto, ke dum certa tempo la burĝaro per rabado de kolonioj povis certigi pli altajn salajrojn al certa tavolo de sialandaj laboristoj kaj atingi se ne subtenon do almenaŭ toleron al sia imperialisma politiko. Sed precipe postmilite la situacio ŝanĝiĝis pro la kreiĝo de propra industrio en la kolonioj (ekzemple, Hindio). Tiu konkurado treege malbonigis la staton de la metropola proletaro kaj kun la ĝenerala krizo mizerigis kaj revoliciigis ilin. Tiel estiĝis la ekonomiaj premisoj por alianco inter metropola kaj kolonia laborularo. Unuflanke la metropola proletaro ne povas revolucie bone sukcesi sen la ribela helpo de la koloniaj “rezervoj de la revolucio”, aliflanke la koloniaj popoloj malfacile povas milite akiri sian liberiĝon, sen helpo de la eŭropa proletaro eksplodiganta la imperialismon elinterne. Pro tiuj konsideroj ni estas por la revolucia proleta liberigo de la nacioj kaj de la kolonioj kaj la plej akraj malamikoj de imperialismo kaj ĝiaj subtenantoj en la Esperanto-movado Lanti kaj K’.

Kaj nun ni transiru al la lingva problemo. Nin interesas la rolo kaj la rilatoj inter la nacia, internacia kaj mondlingvo pri kiu en multaj kapoj ankoraŭ regas kaoso, nutrata de “sennaciistoj”. La lingvo estas unu el la plej gravaj komunikiloj inter la homoj kaj konserviloj de kulturaj valoroj.

La tezo, ke la lingvo evoluas kiel memsufiĉa organismo, sendepende de la ĝenerala ekonomia, socia evoluo ne estas scienca. Kontraŭe, la produktadfortoj, kreantaj pli komplikajn kaj riĉajn vivoformojn estas la ĉefaj evoluigiloj de la lingvoj kaj iliaj formoj. La moderna marksisma lingvoscienco konstatas, ke la lingvoj estas en granda grado konscie arte konstruataj kaj evoluigataj, ke la grado de la konscienco kaj arteco grandiĝas kun plia evoluo de la industrio kaj tekniko.

Estas klare ke la proletaro ŝanĝante la ekonomian sistemon revolucie kaj transirante al planeca mastrumado, al plena disvolvo de la produktado devos ankaŭ responde revolucie planece ŝanĝi la lingvon, farante ĝin pli kaj pli arta.

Estas ankaŭ evidente, ke se la nacia, proleta kultura enhavo de la lingvoj samiĝos, ankaŭ unueciĝos la formoj de la lingvoj. Tio estas procezo, kiun ni antaŭvidas post la venko de la proletaro en la tuta mondo. La unuecigo de la ekonomia bazo ebligos la kulturan kaj la kultura – la lingvan unuecigon.

Kiun rolon en ĉi procezo ludos Esperanto? Esperanto estas lingvo dekomence laŭplana kaj science artefarita, surbaze de spertoj de la plej internacie disvastigitaj naciaj lingvoj, lingvo kiu kolektis riĉan sperton pri kolektiva konscia arta lingvo-konstruado. Sekve ĝi sendube liveros por la arta planigo de la naciaj lingvoj, por ilia unuecigo. Esperanto estas la ĝermo de la universala internacia lingvo, uzota dum la socialisma periodo. Dum ĉi periodo la naciaj lingvoj tendencos ĉiam pli malgraviĝi en la interregiona uzado kaj la internacia – graviĝi, tiel ke fine la internacia lingvo unuiĝos kun la restoj de la naciaj je tutmonda lingvo aŭ forigos la restaĵojn de la naciaj lingvoj. Ĉu okazos la unua aŭ la dua nun estas duagrava demando. Dume Esperanto estas internacia helpa lingvo ankoraŭ limigite uzata. Ni opinias, ke ĝi fariĝos vaste uzata dum la transira periodo al socialismo dum la proleta diktaturo. Do Esperanto estas internacia helpa lingvo ankaŭ dum la transira periodo de la lingva revolucio. El tiu perspektivo la naiva fantaziado de Lanti pri nuna Esperanto kiel la nuna sola kulturlingvo tutmonda, apud kiu la naciaj estu konsiderataj aŭ deklarataj helpaj, estas tiom sensenca kiom neproleta. Ĝi plene kontraŭas la internaciisman proletarian politikon, la politikon de libera disvolvo de naciaj kulturoj kaj lingvoj.

Kiamaniere ni internaciistoj sintenas rilate al aliaj sistemoj de lingvo internacia? En tiu afero ni devas formeti ĉiun fanatikecon. Ni ne povas aserti, ke Esperanto estas laŭ sia konstruo kaj siaj principoj pli bona ol kelkaj aliaj projektoj. Sed ni povas aserti ke ĝi estas ĝuste kaj trafe konstruita. Tio, kio garantias ĝian superecon kaj ne forigeblon per aliaj sistemoj estas, ke ĝi akiris 40-jaran sperton kaj uzatecon en ĉiuj vivfakoj, ke ĝi fariĝis “viva” lingvo same kiel ia nacia, kun originala literaturo, ke ĝi plue evoluas ne per dekretitaj detruaj reformoj, sed per la kolektiva praktikado, ke ĝi fine transprenas ĉiujn bonajn elementojn el la novaj internacilingvaj studoj kaj projektoj. Tial ni alvokas al malmultaj proletaj anoj de aliaj sistemoj aliĝi al la proleta Esperanto-movado por servigi internacian lingvon al la klasbatalo, al la revoluciaj organizoj, ĉar ĝi estas la internacilingva movado.

Rilate al la burĝa movado, multaj demandas ĉu ni estu kontraŭ aŭ por disvastiĝo de Esperanto inter la burĝoj? Ni ne estas kontraŭ la disvastiĝo, ĉar per la “neŭtrala” Esperanto-propagando kaj instruado estas esperantigataj multaj nekonsciaj proletoj, kiuj poste venas al ni. Per la ĝenerala disvastiĝo de Esperanto estas akcelataj la internaciaj rilatoj de pli larĝaj popoltavoloj, estas akcelata la internaciiga procezo.

En la sinteno de la burĝaro al Esperanto respeguliĝas unu el la konataj kontraŭdiroj de kapitalismo, ĉi tie sur lingva kampo. Unuflanke la kreskanta internaciiĝo postulas internacian helplingvon, la multlingveco kaŭzas malhelpojn kaj malekonomiecon en la internacia trafiko kaj organizado, en komerco, scienco, internaciaj kunvenoj. Pro tio certaj burĝaj rondoj propagandas enkondukon de Esperanto. Aliflanke la multlingveco agrable helpas al la burĝaro teni la monopolon por internaciaj rilatoj kaj malhelpas la pli vastan kontaktiĝon de la proletoj kun alilandaj klaskunuloj. Kaj laste ne plejlaste la imperialisma intereso de naciaj burĝaroj postulas kun la trudo de sia ekonomia kaj politika potenco al la tuta mondo ankaŭ, la trudon de sia nacia lingvo kiel tutmonda. Oni do vidas, ke la interesoj de la burĝaro estas ĝenerale direktitaj kontraŭ Esperanto. Pro tio – la persekutado de la laborista Esperanto-movado en diversaj landoj.

Nur la proleta klaso, kiu liberigos la produktadfortojn el la kapitalismaj kontraŭdiroj, kiu konstruos laŭplanan unuecan mondekonomion, kies aspiroj kaj batalo estas esence internaciaj, kondukos Esperanton al sia venko. Nur en la manoj de la laboruloj Esperanto fariĝos la internacia lingvo de milionoj. Flirtu do pli kuraĝe ol antaŭe, vokante kaj kuntirante: “Esperanton en la servon de la klasbatalo, en la servon de la proleta revolucio”. (Aplaŭdoj).

La prezidanto petas fari laŭeble multajn demandojn eluzante la favoran okazon de ĉeesto de kamarado Muravkin.

K-do Sterzenbach. –Kamarado Muravkin ne tuŝis ĉiujn demandojn. Ekzemple min interesas kial la sovetia registaro ne altrudis Esperanton al la sovetiaj popoloj kaj kial la Komunista Internacio ne akceptis Esperanton kiel solan internacian lingvon, se ili fakte agnoskas ĝian valoron kaj neceson. Ĉu ĝustas, ke Lenin estis kontraŭulo de Esperanto?

K-do Keable demandas pri nia rilato al la Fundamento.

K-do Salan demandas pri klopodoj de Drezen eniri la Lingvan Komitaton kaj la Esperantan Akademion.

K-do Muravkin. –Estas fakto, ke la soveta regado faris sufiĉe multan por Esperanto, memoru pri ŝtataj Esperantaj kursoj, eldono de esperantaj poŝtmarkoj kaj poŝtkartoj, pri subvencio al la internacia kolektiva peresperanta korespondado, eldono de Esperantaj lernolibroj, brodkasto de Esperantaj raportoj kaj lecionoj ktp.

Altrudi Esperanton kiel ŝtatlingvon la sovetia registaro ne povas kaj ne volas pro kelkaj kaŭzoj.

Unue. La popoloj en Sovetio akiris per la Oktobra revolucio sian nacian liberiĝon. Por kulture levi tiujn popolojn al partopreno en la socialisma konstruado, al internacieca kulturo kaj solidaro, necesis antaŭ ĉio paroli kun la vastaj amasoj en ilia nacia gepatra lingvo, nur en tiu lingvo oni povis efike kontraŭbatali la samnaciajn burĝojn, kulakojn, pastrojn. Nur en tiu lingvo oni povas evoluigi la proletan nacian kulturon.

Due. Pro revoluci-politikaj kaj administraj kaŭzoj la unua fremdlingvo en la naciaj respublikoj devas esti la rusa. Per tio oni tre faciligas la ekonomian planadon, la defendon, la konatiĝon kun la rus-originalaj verkoj de la revoluciaj gvidantoj.

Trie. Oni ne povas universale ekonduki Esperanton, se ekstersovetie la nombro de esperantistoj kompare al Sovetio estas tiom malgranda, ke jam nun estiĝis grandaj malfaciloj trovi eksterlandajn laboristajn korespondantojn por sovetianoj. Kaj se Esperanto tiam ne povos plenumi la taskojn por internaciaj interrilatoj, ĝi fiaskos por tre longa tempo.

Kvare. Oni ne povas krei el nenio la dekmilajn kadrojn de Esperantaj instruantoj bezonotaj. Kaj per instruado de nespertuloj Esperanta lingvo fuŝiĝos kaj malinternaciiĝos. Esperanto estas poiom, sed firme levata de la laboristaj amasoj kaj ne de instancoj.

Komintern ne faris ĝis nun ian decidon, pro tio, ke ĝi estis okupita per pli urĝegaj problemoj. Al la amasoj oni dume ankoraŭ ne povas paroli en Esperanto. La proletaj esperantistoj devas pruvi la utilon de Esperanto al la landaj sekcioj de Komunista Internacio, tiam certe venos tempo, kiam la Internacio rekomendos la lernadon de Esperanto. Progreso estas ĉiuokaze jam videbla, oni jam atentas serioze nian movadon.

Lenin en siaj verkoj ne okupis sin pri la internacilingva problemo kaj li dum la revolucio havis malmultan tempon por tio. Dubinde ke li estis kontraŭulo, ĉar ni scias, ke Marks kaj Engels en sia “El germana ideologio” plej klare sin esprimis por konscia lingvoreguligo. Cetere estas konate, ke kamarado Stalin dum sia ekzilo lernis Esperanton, kaj opiniis, ke ĝi iam fariĝos la lingvo de la internacio. Nun li morale subtenas Esperanton.

Pri nia rilato al la Fundamento. Ekzistis inter la esperantistoj du grupoj: la konservativuloj kaj modernuloj. La unuaj diras, ke ni ne devas tuŝi la Fundamenton, eĉ ne ĝiajn erarojn, por ne endanĝerigi la unuecon de la lingvo. La duaj opinias, ke oni povas ŝanĝi ĉion, kio montriĝas praktike ne bontaŭga. La konservativuloj konsentas, ke iuj ŝanĝoj estu farataj nur de ĝenerale aŭtoritata institucio internacie jure kaj politike agnoskita de registaroj, sciencaj rondoj ktp.

La Fundamento kun siaj 16 reguloj estas la ostaro de la lingvo, ŝanĝi ĝin kiel tuton ne eblas ne detruante la tutan lingvon, sed malgrandajn partojn erarajn, mallogikajn kaj lingvoformojn, kiuj malhelpas la facilan lernon kaj aplikon de Esperanto inter la vastaj laborulaj amasoj la proletaj esperantistoj anstataŭos en sia praktika uzo per pli bonaj. Ni opinias, ke la Fundamento havas sufiĉe larĝan kadron por evoluigo de la lingvo, se oni nur atentas ĝian spiriton kaj ne nur la literojn kiel la burĝaj reakciuloj. La prokrastigo de necesaj ŝanĝoj flanke de la konservatuloj estas pura oportunismo, ĉar kiam ekzistos tia universale aŭtoritata institucio neesperantista, sed tamen tute teorie kaj praktike sperta por decidi? Evidente neniam, ĉar ekster la Esperanto-movado ne ekzistas Esperantaj fakuloj. La kolektiva lingvo-evoluigo konsistas ja ĝuste el tio, ke formas lingvon la homoj, kiuj mem ĝin uzas.

Estante nepre progresemaj, ni tamen neniel konsentas individuecajn ĉiutagajn reformojn, havantaj neniun objektivan neceson.

La sovetiaj kamaradoj eniris la neŭtralan reakcieman Lingvan Komitaton por influi ties laborojn en progresema senco. Ĝis kiam ni ne havos propran lingvokomitaton, tio estas nepre salutinda ago. Tamen jam nun ni havas en niaj vicoj sufiĉe da lingvaj fakuloj, spertaj precipe en la praktika aplikado de Esperanto por internaciaj interrilatoj de la proletaro. Por ili troviĝas larĝa kampo por laboro ne farebla en kadroj de la nuna Lingva Komitato – kontrolo de laborista Esperanta literaturo, de instruiloj, reguligo de lingvoformoj kaj esplora laboro pri la marksisma lingvoscienco sur internacilingva sektoro. Tial proleta Lingva Komitato fariĝas necesa kaj aktuala problemo.

Fino de la dua laborkunsido je la 16 h.

Tria laborkunsido

Je 20 minutoj post la 20-a horo, k-do Schwenk malfermas la 3-an kunsidon.

Protokolantoj: k-doj Sterzenbach kaj Bergit.

K-do Bata – donas la raporton pri la farita laboro de la opozicia centro:

Mi opinias, ke longe ni teoriadis dum la tuta tago, kaj por la praktika laboro restas nur malmulte da tempo. Tute koncize mi parolos pri la interligoj inter la abonantoj de “Internaciisto” kaj ni. Nian agadon karakterizas la fakto, ke ĉiutage ni forsendis meznombre 7 kaj ricevis 13 poŝtaĵojn. Monate ni ekspedis 215 poŝtaĵojn, kaj estis sume ekspedataj dum la 6 unuaj monatoj de 1931 jaro: 1220 poŝtaĵoj, kiuj dividiĝas je 200 leteroj, 181 poŝtkartoj kaj 839 presaĵoj.

Por la jaro 1930 (ekde 10/X.1930) ni aldonas la kvanto de 500 poŝtaĵoj. Tutsume ekspeditaj estas dum nia tuta ekzisto 1720 poŝtaĵoj.

La ekspedo okazis al 41 diversaj landoj.

Inter la ekspeditaj presaĵoj ne estas kalkulita la amasa ekspedo de “Internaciisto” al abonantoj.

Ni ricevis monate 396 poŝtaĵojn. Sume ricevitaj estis dum la 6 unuaj monatoj de 1931 jaro 2373 poŝtaĵoj, kiuj dividiĝas je 1273 leteroj, 397 poŝtkartoj kaj 703 presaĵoj.

Por la jaro 1930 (de 10/X. 1930) ni aldonu la proksimuman kvanton de 800 poŝtaĵoj.

Tutsume ricevitaj estas dum nia ekzisto 3173 poŝtaĵoj.

La ricevo okazis el 41 landoj.

La enhavo de “Internaciisto”, por la N-oj 1-14, prezentiĝas jene:

Klasbatalaj artikoloj

	El  Britio aperis 9 artikoloj, ampleksantaj entute
	2 pĝ

	El Bulgario aperis 7 artikoloj, ampleksantaj entute
	2 pĝ

	El Ĉekoslovakio aperis 2 artikoloj, ampleksantaj entute
	1 kolonon

	El Ĉinio aperis 1 artikolo, ampleksanta entute
	1 pĝ

	El Estonio aperis 1 artikolo, ampleksanta entute
	1 kolonon

	El Francio aperis 5 artikoloj, ampleksantaj entute
	2 ½ kolonojn

	El Germanio aperis 20 artikoloj, ampleksantaj entute
	6 pĝ

	El Hispanio aperis 1 artikolo, ampleksanta entute
	½ kolonon

	El Hungario aperis 3 artikoloj, ampleksantaj entute
	2 ½ kolonojn

	El Italio aperis 1 artikolo, ampleksanta entute
	½ pĝ

	El Jamajko aperis 1 artikolo, ampleksanta entute
	1 pĝ

	El Japanio aperis 10 artikoloj, ampleksantaj entute
	1 ½ pĝ

	El Jugoslavio aperis 3 artikoloj, ampleksantaj entute
	1 pĝ

	El Kubo aperis 3 artikoloj, ampleksantaj entute
	2 ½ kolonojn

	El Latvio aperis 2 artikoloj, ampleksantaj entute
	½ kolonon

	El Persio aperis 1 artikolo, ampleksanta entute
	1 kolonon

	El Polio aperis 5 artikoloj, ampleksantaj entute
	1 pĝ. Kaj ½ kol.

	El Saarlando aperis 1 artikolo, ampleksanta entute
	½ kolonon

	El Svisio aperis 1 artikolo, ampleksanta entute
	½ kolonon

	El Urugvajo aperis 1 artikolo, ampleksanta entute
	½ kolonon

	El Usono aperis 13 artikoloj, ampleksantaj entute
	3 pĝ

	Sume: 91 artikoloj, ampleksantaj entute
	23 ½ paĝojn


Socialisma konstruado:

	El Sovet-Unio aperis 29 artikkoloj; amplekso
	14 paĝoj


 Poemoj kaj versoj:

	El 5 landoj aperis 12 ; amplekso
	2 ½ pĝ


Felietonoj:

	El Sovetio kaj Bulgario aperis 5; apmplekso
	4 pĝ


Proleta Esperanto-Korespondanto:

	El 10 landoj aperis 16 artikoloj:
	6 ½ pĝ


Scienco, tekniko kaj ateismo:

	Aperis 5 artikoloj; amplekso
	1 ½ pĝ


Organizaj kaj primovadaj artikoloj:

	Direktivoj, organiz-aferoj: 20 artikoloj; amplekso
	7 pĝ

	Ĝenerale pri E-movado: 17 artikoloj; amlekso
	3 ½ pĝ

	Pri laboristaj E-asocioj: 4 artikoloj; amplekso
	1 ½ pĝ

	Polemiko de ni: 30 artikoloj; amplekso
	14 ½ pĝ

	Polemiko kun Sat de organizaĵoj: 49 artikoloj; amplekso
	7 pĝ

	Recenzo de libroj kaj gazetoj: 16 artikoloj; amplekso
	1 ½ pĝ

	Humoraĵoj: 4 artikoloj; amplekso
	½ pg

	Sume: 140 artikoloj; amplekso
	35 paĝoj kaj ½ kol.


Korespond-anoncoj:

Aperis 142 el 10 landoj, ampleksantaj entute 3 paĝojn.

Notinde estas, ke el Germanio aperis 56 anoncoj (amplekso: 1 pĝ.) kaj el USSR 67 (amplekso: 1 pĝ.).

Ilustraĵoj, anoncoj, notoj kaj diversaĵoj: Aperis 175, ampleksantaj entute 18 paĝojn.

Konklude ni povas diri, ke laŭ la spertoj ni povas fari niajn estontajn laborojn multe pli bonrezulte ol ĝis nun.

Se vi observis en la lasta tempo “Sennaciulon”, vi povis konstati, ke en ĉiu numero estas nur malmultaj korespond-anoncoj; sed rigardu “Internaciiston”: ofte eĉ 1 kaj 2 paĝoj en unu numero. Tio estas grava fakto kaj montras, kiu gazeto estas ligita kun la proleta Esperanto-movado, kiu gazeto havas la simpation kaj fidon.

Ni penis ĉiam sufiĉe ilustri la gazeton, ĉar kun ilustraĵoj la artikoloj ne estas tiel sekaj; tamen la kliŝoj kostas multe da mono, ni do ĉiam bone devis pripensi, kiom da ili ni enpresu. Tamen en la 14 unuaj numeroj de “Internaiisto” aperis 18 ilustraĵoj, plejparte originaloj.

Rilate la abonoj vi scias, ke se ni ne havas abonantojn, ni ne ricevas monon kaj sen mono ni nenion povas fari. Tamen, kion “Sennaciulo” atingis post sia 3-jara ekzisto, en 1925-26, tion “Internaciisto” jam atingis post 10 monatoj. Ĉe “Sennaciulo” vi povas konstati, ke de monato al monato la abonantnombro reiris kaj ankoraŭ reiros. Dume “Internaciisto” de semajno al semajno pli kaj pli da bonantoj akiras. Ni do jam superis “Sennaciulon” je ĉ. 200 ekz.

La stato de la abonantoj al “Internaciisto” ĉe la 17-a numero:

	En Afriko
	1

	Argentino
	3

	Aŭstralio
	1

	Aŭstrio
	18

	Belgio
	16

	Britio
	52

	Bulgario
	14

	Ĉekoslovakio
	18

	Ĉinio
	1

	Danio 
	2

	Estonio
	10

	Finlando
	2

	Francio
	128

	Germanio
	402

	Hispanio
	8

	Hungario
	20

	Japanio
	122

	Jugoslavio
	5

	Kanado
	2

	Kubo 
	1

	Litovio
	4

	Nederlando
	21

	Norvegio
	5

	Oceanio
	1

	Persio
	1

	Polio
	88

	Portugalio
	2

	Saarlando
	4

	Svedio
	47

	Svisio
	3

	Urugvajo
	3

	Usono 55
	

	
	1060

	Ekster Sov. abonoj en Mondo
	68

	Sume ekster Sov. abonoj
	1128

	En Sovet-Unio
	1543

	Tutsume
	2671


La nombro de abonantaro kreskis malgraŭ la teknikaj kaj administraj malhelpoj. La gazeto ne povis aperi regule; pro tio en certaj lokoj la varbado ekstagnis, ekzemple en Britio, Svedio, Bulgario, sed ne en ĉiuj lokoj, pro tiuj kaŭzoj ne plu kreskas nia abonantaro kaj eĉ iom refalis. Ekzemple en Polio ni havis pli da abonantoj, sed la registaro ne nur malpermesis “Internaciiston”, sed la tutan proletan Esperanto-movadon. La gekamaradoj devas kunveni surstrate, ĉar ili ne riskas eniri ĉambrojn. Surstrate ili ankaŭ devas disdoni kaj disvendi la gazetojn.

Kiel ekzemplo devas servi al ni ĉiuj la laboro de niaj orientaj kamaradoj. En Japanio la kamaradoj tre bone laboris kaj ili varbis multajn abonantojn; same ili kunlaboris al “Internaciisto” kaj certe ankaŭ estonte ili laboros samentuziasme. Konsideru: komence ni havis en Japanio 44 abonantojn kaj hodiaŭ 122, do per 35 abonantoj pli ol havas “Sennaciulo”. Sume nia organo estas abonata en 42 lokoj kaj “Sennaciulo” nur en 13. En 3 landoj ni havas abonantjn, kie “Sennaciulo’ ne havas. Jen el mia raporto vi vidas, kiu gazeto estas pli ŝatata. Por substreki mian diron mi legas al vi poŝtkarton de kamarado ĵur ricevitan antaŭ mia ekveturo el Berlin:

Nürnberg, 30/VII. 1931

“Kara kamarado Bata:

Mi sciigas vin, ke miaj kamaradoj de nia grupo jam ricevis la “Internaciiston” n-roj 18 kaj 19, sed mi ne ricevis ĝin. Antaŭ du semajnoj mi ricevis la “Inernaciiston” n-ro 17. Mi ne komprenas tion kial mi ricevis mian “Internaciiston”, mi ja ankaŭ loĝas en Nürnberg. Tre malfacile estos al mi, se mi ne povos legi nian karan gazeton. Eble erare la ekspedejo forgesis min. Kamarado Bata, mi petas vin, zorgu por ke mi ricevu kiel eble plej baldaŭ “Internaciiston” 18 kaj 19. Ne prokrastigu. Plenumu mian peton, ke regule alvenu la klabatala gazeto en Nürnberg.

Esperante, ke mi baldaŭ vidos kaj legos “Internaciiston”, kun “Internaciisto”-saluto via: Karl Eckardt. Kasisto de la grupo en Nürnberg”.

Entute ni havas abonantojn en 414 lokoj en 34 landoj, kaj en tiu ĉi cifero ne enestas Sovet-Unio.

Plej multajn abonojn ni havas en Sovetio (1543), en Germanio (402), en Francio (128), En Japanio (122), en Polio (88), en Usono (55), en Britio (52) kaj en Svedio (47).

La abonantaro al “Internaciisto” laŭ urboj jene prezentiĝas al ni:

	Belgio
	Antverpeno
	10 abonantoj

	Britio
	Londono
	10

	Francio
	Parizo
	22

	Germanio
	Berlino
	48

	
	Essen
	11

	
	Frankfurt a/M.
	13

	
	Leipzig
	28

	
	Mannheim
	17

	Hungario
	Budapeŝto
	20

	Japanio
	Kioto
	10

	
	Osaka
	15

	
	Tokio
	48

	Nederlando
	Amsterdam
	14

	Polio
	Katowitz
	12

	
	Lodz
	48

	
	Varsovio
	12

	Svedio
	Goteborgo
	16

	Usono
	Detroit
	20

	
	Nov-Jorko
	14


Pri la statistiko, koncernanta al “Sennaciulo”-abonantaro mi ne volas paroli, vi mem povas legi kaj kompari.

Nia financa stato ĝis nun ne estas granda kaj ne la plej bona, ĉar ankaŭ ĉe ni “la rubloj ne rulas”.

Jen la kasa raporto de Oktobro ĝis la 31-a de Decembro 1930:

	Enspezoj
	Markoj germaniaj
	Elspezoj
	Markoj germaniaj

	Libroj
	406.99 Mkg.
	
	

	“Internaciisto”
	397.30
	Afranko
	261.41 Mkg

	Municio (Cemento)
	66.46
	Salajro
	120.00

	Traktoro
	46.71
	Luo
	12.68

	
	917.46
	“Internaciisto” kaj divers.
	756.02

	
	
	
	1 171.21

	Kasa stato 1/10.1930
	400.00
	Kaso kaj poŝtĉ. 31/12.1930
	146.25

	
	1317.46 Mkg
	
	1317.46 Mkg


De la 1-a de Januaro ĝis la 30-a de Junio 1931:

	Enspezoj
	
	Elspezoj
	

	“Internaciisto”
	1909.04 Mkg
	“Internaciisto”
	555.07 Mkg

	Libroj
	290.61
	Libroj
	35.11

	PEK
	80.79
	PEK
	76.55

	Cemento
	133.31
	Luo kaj salajro
	1053.65

	Traktoro
	81.88
	Afranko
	424.44

	Afranko
	22.34
	Divers.
	742.04

	Divers.
	295.15
	
	2886.86

	
	2813.12
	Kasa stato 30.6.1931
	40.99

	Kasa kaj poŝtĉ. 1/1.1931
	146.25
	Poŝtĉ. 30.6.1931
	31.52

	
	2959.37 Mkg
	
	2959.37 Mkg


Revizoroj: KISSLER Ernst, RICHTER Georg.

La preskostoj de “Internaciisto” estas nur de la numeroj 1 kaj 13/14. La ceteraj numeroj estas presitaj en Moskvo. Pri la Moskva stato ni ne havas raporton.

Mi nun venas al tre serioza afero. Temas pri la altigo de la abonkostoj. Ni ne plu povas lasi, ke “Internaciisto” tiel malregule aperu. Tamen ekzistas por tio gravaj kaŭzoj: Ekzemple nia gazeto aperas en 3000 ekz.; ĝi estas presata en Moskva presejo, kie estas presataj multaj aliaj gazetoj kun centmilaj eldonnombroj. Do “Internaiisto” venas ĉiam laste je la vico. Pro tio ni devas provi, presigi “Internaiiston” en Berlino, sed por atingi tion, ni nepre bezonas pli da abonoj kaj ankaŭ ioman plialtigon de la abonkostoj. Por varbi pli da abonantoj mi opinias tre ĝusta kaj utila la socialisman konkuradon, kiu tiom multe helpas niajn Sovetiajn fratojn. Same en kelkaj kapitalistaj landoj ĝi estas ankaŭ aplikata de la revolucia proletaro. Se vi opinias ĝin ĝusta ni ellaboros tian konkurplanon kaj ni efektivigu ĝin. Ni konkuru unu kun la alia. Ni ĉiuj frontiĝu por nia “Internaiisto”.

Pri la nova abontarifo kaj preskostoj de “Internaiisto” en Berlino, servu al vi la jena kalkuleto:

Preskosto de 3000 “Internaciistoj” en Berlino estas 280.00 mkg.

Preskosto de 1 (unu) “Internaciisto” 0.09 mkg.;

Elspezo por banderolo, adres-plako  0.01 mkg.;

Elspezo por la nepra afranko por 1 ekz. 0/05 mkg.;

Pura eldono kaj ekspedo de 1 (unu)   “Internaciisto” 0.15 mkg.;

(En tiu ĉi sumo ne estas la salajro, luo kaj ceteraj elspezoj).

Por kovri almenaŭ la pure metajn elspezojn, ni proponas la jenan enordigon kaj altigon de la abono kaj abonkosto.

Ni proponas al vi ŝanĝon de la abonsistemo. Ni dezirus, ke vi abonu ĉiam 10 aŭ 20 aŭ 30 ekzemplerojn. Tiel vi povos mendi kiam vi volos kaj ankaŭ ne ekazos miskomprenoj. Krome, la administra laboro estos multe pli facila kaj ni povos dediĉi tiun ŝparitan tempon por aliaj gravaj aferoj; same tiu ĉi enordigo malaltigos  niajn elspezojn.

La ĝenerala altigo de abonprezoj okazus jenmaniere: ĝis nun 12 numeroj de “Internaciisto” kostis (1/2 jaro) 1,50 mkg. Laŭ la nova enordigo por la sama valoro oni ricevus nur 10 ekzemplerojn, do la 30 ekz.  kostus 4,50 mkg.

Per tiu ĉi enordigo kaj altigo (paralele por ĉiuj aliaj landoj) ni povus atingi la regulan presadon de “Internaciisto” en Berlino kaj tiel atingi la regulan kaj bonaspektan aperigadon de la gazeto. Nature en kelkaj landoj (Francio, Polio,  ktp.) la altigo estus iom pli alta ol en Germanio, ĉar la ĝisnuna abontarifo en tiuj landoj estas tre malalta. Do en ĉiuj landoj ĝenerale ni havos la abonon en valoro de 5,40 mkg.

Konklude ni povas konstati, ke eĉ kun la proponita plialtigo de la abonprezo, nia “Internaciisto” tamen povas favore konkuri kun “Sennaciulo” (en Nederlando) kostas 6.00 guldenojn; ĝi estas por 50 numeroj dum jaro. “Internaciisto” por 30 numeroj nur 3.00 guld. Do per 5 ekz. ni liveras pli ol “Sennaciulo”, por ĉiuj tutjaraj  (30 numeroj) abonantoj. Eĉ por terorlandoj kaj malbonvalutaj landoj, nia tarifo estas per 20-40% malpli alta ol tiu (por sama kvanto) de “Sennaciulo”. Mi nur deziras rimarki pri Francio, kie la abonprezo por “Sennaciulo” estas tre favore konstatita, kaj rezulte ankaŭ por “Internaciisto”  ni ne povis konstati altan prezon. Tamen la nuna abonprezo je 14,00 ffr.  estas tro malalta. Ni ricevas nur 2,30-2,40 mkg. por tiu mono kaj ni liveras 25 ekz. de “Internaciisto” ; preskosto kaj afranko kostas por ekzemplero o,15 mkg., do ni devus ricevi almenaŭ la valoron de 3,00-3,50 mkg. Simila stato estas en aliaj landoj. Do ne timu la altigon de abonkostoj, kiu ja tiam okazos, se “Internaciisto” estos presata en Berlino.

Ni  ja scias ankaŭ tion, ke SAT kaj aliaj laboristaj organizoj ne povis pagi la gazeton sole per la abonoj sed ankaŭ devis aldoni iom per la libroeldonado. Same ankaŭ ni devas agi rilate EKRELO-n. 

Gekamaradoj! Mi koncize donis al vi la raporton, mi nun petas viajn kritikojn kaj konsilojn, ĉar nur la komuna laboro povos krei konstantan kaj valoran por ni ĉiuj rezulton. Ni laboru kolektive kaj praktike. La estonto apartenas al tiuj, kiuj trovos la vojon al la amasoj per bonbazita politika kaj organiza laboro, do al ni devas aparteni, ĉar ni ne estas revuloj sed konsciaj pri niaj estontaj agoj. Per nia juna, sed politike klara organizo ni forpuŝos el la vojo la kontraŭrevoluciiĝintan SAT-sektaron. Gekamaradoj! Al la batalfronto!

K-do Schwenk. Mi malfermas la diskuton. Ĉar laŭ niaj decidoj “Internaciisto” fariĝas nia  estonta parolilo, ni bone pripensu ĉion kaj diru niajn opiniojn, por ke klareco regu en ĉiuj rilatoj.

K-do Veenstra (Amsterdam). –Kamarado  Bata parolis pri la abonmono. Estas mia profesio intertrakti kun abonantoj kaj el propraj spertoj mi bone scias, ke ili ofte forgesas repagi. Ĉar la abono al “Internaciisto” baldaŭ finiĝos, mi do volas averti vin, rapide renovigi ĝin.

K-do Salan (Nimes). –Unu demando al niaj Essenaj kamaradoj. Mi tre miras, ke en tuta granda laborista urbo kun multe da esperantistoj troviĝas tiom malmulte da abonantoj al “Internaciisto” (11). Mi insistas, ke niaj kamaradoj tie zorgu, ke la afero pliboniĝu, ĉar en nia malgranda urbo estas preskaŭ samalta abonantaro (8). Rilate varbkonkurson mi opinias, ke ĝi estas tre aprobinda. Plue mi demandas, ĉu kamarado Bata povas sendi al la grupoj gazetojn por disvendi. SAT ja agis same. Multaj kamaradoj ne povantaj aboni la gazeton tamen de tempo al tempo aĉetas ĝin.

Al la redaktoroj mi direktas riproĉojn, speciale pri la stilo, pri preseraroj kaj neologismoj. En la korespondanoncoj abundas la preseraroj tiel, ke kelkfoje oni devas diveni kio estas la nomo, loko, strato ktp. Estas necese, ke la adresoj estu tute klaraj.

Laŭ mia opinio absolute necesas, se la financstato permesas tion, ke la gazeto  estu presota en Berlino. Pri la abonaltigo mi timas, ke eventuale malaltiĝos la nombro da abonantoj. Tamen, se necesas, ni devas konvinki niajn gekamaradojn.

K-do Bergit (Béziers). –Koncerne la novan abontarifon al “Internaciisto”, mi demandas, ĉu ne estus eble fari specialan aranĝon por Francio, ĉu vere estas absolute neeble apliki pli malaltan prezon por tiu lando, ĉar subita altigo de 14 ffr. (ĝisnuna prezo) ĝis 25 ŝajnas al mi iom troa kaj mi timas gravajn malfacilaĵojn por la varbado.

K-do Bata. –Ni longe cerbumadis pri tio kaj kalkulis ĉiumaniere, sed ne povis veni al alia solvo. La ĝisnuna abonprezo de 14 ffr. donas al ni malprofiton, ĉar, kiel klarigis antaŭ momento, ni ricevas por tiu mono nur 2,30-2,40 mkg., dum ni liveras por pli ol 3,50 mkg. La nova prezo de 25 ffr. cetere aplikota nur kiam la gazeto estos presata en Berlino, reprezentas la plej malaltan minimumon konstateblan en tiu okazo. Plue mi rememorigas, ke por 25ffr. vi ricevos 30 numeroj de “Internaciisto”, dum por la nunaj 14 ffr. (jara abono) vi ricevas nur 25 numerojn. La ĝusta altigo ne estas do de 14 ĝis 25.

K-do Bergit. –Mi efektive preterlasis tion, ke la nova abonprezo de 25 ffr. validos por 30 numeroj. Plie, ĉar kamarado Bata certigas, ke tiu prezo estas vere plej minimuma, mi do konsentas pri la proponita altigo. Tamen mi sugestas, ke niaj francaj kamaradoj, kiuj riskus sperti malfacilaĵojn pri ĉi altigo en la varbado por “Internaciisto”, instigu al 20-numera abono. Tiel, por kvanto ne tre malpli granda ol la nuna jarabono, la kosto estos nur je 3 ffr. plia ol antaŭe (17 ffr.) kaj la varbado estos pli faciligita en la okazo  de malhelpoj pro la altigo ĝis 25 ffr.

Koncerne la aspekton kaj enhavon de la gazeto, ĝenerale ĝi tre plaĉas al mi, kvankam mi ankaŭ rimarkis la preserarojn kaj neologismojn priparolitajn de kamarado Salan, tamen mi petas se eble anstataŭigi la kliŝon “Internacia Klasbatalo”, ĉar oni fakte malbone povas legi ĝin.

(Aliaj kamaradoj intervokas kaj pledas por la titolkapo).

K-do Schwenk. –Mi devas danki al kamarado Salan pro la instigo. Sed ekzistas sufiĉe da kaŭzoj, kial ni ne havas pli da abonantoj. Unue certe kulpas la ĝisnuna malklaro; cetere ni ankai devas multe batali kun la defendantoj de “Sennaciulo”. Krome mi pensas, ke oni ne povas kompari la ekonomian staton de Nimes kun Essen. Almenaŭ 95% el nia membraro estas senlabora. Tamen ni klopodos kaj espereble post unu jaro havos pli.

Plue diskutas kamaradoj Benjamin, Keable kaj Erkens. Ĉiuj konsentas kun la plialtigo, demandas pri la materialo por “Internaciisto”.

K-do Vildebrand (Berlino). –Via diskutado vere ne plaĉas al mi. Vi devas debati pri la enhavo, sed ne pri bagatelaĵoj. Se “Internaciisto” fariĝos la organo de la de vi elektita komitato, ĝia enhavo certe devas ŝanĝiĝi. Se la komitato reorganizos la internacian movadon, kiu la SAT-direkcio frivole malorganizis, certe ni devos havi la subtenon de ĉiuj, certe ankaŭ ĉiuj entreprenoj devos komune labori kaj mastrumadi. Mi esperas, ke la kunlaboro estos sufiĉe bona. Mi do alvokas vin, subteni la gazeton per sendado de artikoloj, raportoj kaj per varbado. Samtempe vi donu konsilojn kaj kritikojn pri nia laboro; nur tiamaniere ni trovos akordiĝon.

K-do Ernst (Forst, Germanio). –Ni devas uzi novajn rimedojn, mi proponas ŝturmplane varbi por “Internaciisto”. Estas tio bona agadmaniero, kiun mi spertis laŭ la LEA-jarplano. Tiamaniere ni devas atingi plialtigon de la abonantaro.

K-do Bata. –Mi aparte respondos al ĉiuj. Kamarado Salan ne kontentas kun Essen, mi ĝenerale ankaŭ ne kontentas kun Germanio. GLEA havas 4000 membrojn, inter ili estas 402 abonantoj al “Internaciisto”. Tio estas malmulte kompare al aliaj landoj. Almenaŭ ĉiu 4-5-a membro devas esti abonanto. La konkuroj certe estas tre bona maniero por antaŭenpuŝi nian aferon. En Berlino ni jam agis same. Tre volonte ni vendas gazetojn, vi nur mendu. Ni jam vendis multajn ekzemplerojn. Ekzemple el numero 13/14 ni vendis 420 ekzemplerojn kaj simile el aliaj numeroj.

Pri la neologismoj ni havis diversajn opiniojn en Berlino. Tamen en estonto ni zorgos, ke ili ne plu aperu. Pri la preseraroj ni multe ĉagreniĝas, sed ne estas nia kulpo sed de la kamarado, kiu faras la korektojn antaŭ la preso. Vi ne imagas kiom da laboro estas la prilaboro de manuskriptoj. Tri-kvar tagojn ni sidas je la skribmaŝino por pretigi unu simplan numeron, kaj tamen el niaj puraj, seneraraj manuskriptoj ofte naskiĝas gravaj eraroj. Speciale pri la korespondpetoj, tio estas terura afero. Multaj kamaradoj skribas tre malklare kaj kelkfoje ni mem ne scias, kio estas la urbo, strato, ktp. Mi do insiste petas vin, skribante al la redakcio, skribu klare (preslitere) kaj kompreneble, laŭ adresenordigo de ni aplikata: mondparto, lando, distrikto, urbo, strato, numero, familia nomo, antaŭnomo.

Por plifaciligi niajn laborojn mi volonte instalos agentejon por aboni “Internaciiston”. Faru la koncernaj kamaradoj al ni proponojn. Ekzistas rusa proverbo: “Por bolŝevikoj ne ekzistas maleblaĵoj”. Ankaŭ al ni povas validi tiu ĉi proverbo; se ni laboros kaj ne malkuraĝiĝos, ni certe venkos.

Al kelkaj kamaradoj mi respondas, ke la plej ŝatata materialo en “Internaciisto” estis sub “Internacia Klasbatalo”, la plej malŝatata sub “Ruĝa Esperantio”. La kamaradoj skribis, ke ili ne plu volas aŭdi ion pri la perfida SAT-direkcio, ke la spaco estas tro kara por oferi al ĉiuj protestoj, ktp. Tamen ĝis nun “Internaciisto” estis gazeto de la SAT-opozicio. Sed tio ja nun parte ĉesos. Ni apliku novajn labormetodojn kaj estonte ni laboru pli ofte praktike. Estas fakto, ke neniam mankas al ni materialo por la gazeto. Ni neniam bezonis alvoki, ke la kamaradoj verku artikolojn, materialo abundas. Jam nun ni povas kunmeti 3-4 numerojn. (Aplaŭdoj).

Nun mi deziras al vi paroli pri perspektivoj. Mi parolis pri la varbado: ni havas proksimume 3000 abonojn. Ni faru konkurojn por pliigi tiun nombron. Mi opinias, ke ĉi tiu vojturniĝo, kiun ni faris en Amsterdam, devas esti fruktodona. Ni havu insignon, kiu diferencigu nin de la tiel nomataj malnovuloj, belan insignon, kiun ni vendus facile kaj kiu lasus profiton al la landaj agentejoj kaj al la centro. Pri kotizo, ni eble povus eldoni markojn, kiuj algluiĝus en LEA-kartoj kaj kiuj ne kostus pli ol 1 mkg. aŭ eĉ malpli pojare. Ni ankaŭ povus eldoni jarlibron, kiu tute ne similus al tiu de malnova SAT. Ĝi enhavus, krom ĉiuj adresoj, specialajn direktivojn por niaj membroj pri praktika laboro.

Same, en la  estonto nia centra sekretariaro devs multe pli bone, pli intense kunligita esti kun la membraro kaj landaj centroj. Necesas, ke en ĉiuj landoj, sed speciale en tiuj, en kiuj SAT aŭ LEA-oj estas gvidataj de social-demokrataj kaj etburĝaj elementoj, sekve ankoraŭ ili havas influon je la amasoj de laboristaj esperantistoj, ni plifortigu nian laboron. Nature ni ne devas forgesi la paralelan laboron inter la proletaj amasoj, varbante ilin por la internacia lingvo Esperanto kaj speciale fortigi nian aktivecon sur praktika fronto, sur la fronto de per-esperanta laboro. La PEK-laboro devos karakterizi nian proksimjaran laboron.

Sed ni devas esti ne nur esperantistoj, ne nur bonaj korespondantoj, organizantoj kaj aktivuloj en la laborista Esperanto-movado, sed ni devas organizi kaj gvidi politik-klerigan laboron inter niaj subtenantoj. Ni devas ankaŭ nian movadon starigi je la servo de revolucia klasbatalo. Speciale sur la kulturfronto de revolucia proletaro, kune kun la aliaj proletaj kulturorganizaĵoj, ni devas trovi la nin koncernantan lokon. Ni forigu el nia movado ĉiujn specojn de oportunismo kaj aliaj malbonaj flankoj de la laborista Esperanto-movado, kiuj tiom akre prezentiĝis lasttempe en SAT. Ni fakte metu nian movadon je la servo de proleta klasbatalo.

Nur ideologie  progresinte, gvidante klaran marksisman-leninisman politikon en nia movado, ni povos atingi  rekonon de nia movado, flanke de gravaj politikaj, ekonomiaj kaj kulturaj organizaĵoj proletaj. Ne fanatikado pri la lingvo, sed ĝia fakta, ĉiutaga praktika apliko al la vastaj proletamasoj donos al ni, al nia movado, la ekzistorajton.

Se en tiu ĉi senco ni laboros proksimtempe, ni atingos en kelkaj monatoj, multe pli gravajn sukcesojn ol SAT atingis dum sia 10-jara ekzisto.

Finante mian konkludon mi vokas vin: kompaktigi nian fronton, en ĉiuj landoj, en ĉiuj lokoj, ne ĉesu, sed pliaktiviĝu kaj kresku nia laboro kaj kunvenonte post jaro al la fondiĝkongreso de Internacio de Proleta Esperantistaro en Berlino, ni povos raporti pri multe pli valoraj kaj gravaj sukcesoj ol nun en Amsterdam.

La vojo estas malfermita, la celo klara, do al la laboro! Por la unueco de proleta Esperanto-movado internacia! Por defendo de Sovet-Unio! Por praktika aplikado de Esperanto en la klasbatalo kaj kontraŭ la kulturreakcio en ĉiuj landoj!

K-do Ossenbrücker informas pri la morgaŭa ekskurso je la 9-a matene al “YMUIDEN” (marbordo).

K-do Bata parolas pri PEK-servo: Vi scias el diversaj fontoj, ke oni ne ĉion fremdan akceptas tuj. Ankaŭ pri PEK-laboro oni same dubis kaj eĉ estas inter ni tiaj dubemuloj. Mi deziras al vi  iom rakonti pri la estiĝo de la PEK-laboro, kiu nuntempe jam tiel brilajn sukcesojn akiris por nia movado. Mi aliĝis al SAT ankoraŭ antaŭ ĝia fakta fondiĝo, jam fine de 1920 mi estis membro de “Liberiga Stelo”. En 1925, tute individue (“Labkoro” en Wien), mi provis aperigi artikolojn rondirantajn, inter ili estis artikoloj, kiuj aperis eĉ en 7 diversaj lingvoj kaj landoj en la laborista gazetaro. Tiu ĉi fakto entuziasmigis min kaj instigis plu klopodi kaj laboradi sur tiu ĉi fronto. Post la IX-a SAT-kongreso (Leipzig), ni decidis aperigi PEK-on, kiun dum plena jaro mi prilaboris en Leipzig. Dum la unua jaro de ĝia ekzisto aperis 234 artikoloj el pli ol 20 landoj. Ĉi tiu artikolaro estis tradukita de nia PEK-kunlaborantaro je diversaj naciaj lingvoj kaj aperigita en la nacilingva laborista gazetaro. Per tiu ĉi ago malfermiĝis la grandioza PEK-fronto, kiu etendiĝis tra 5 mondpartoj. Vi demandas kiujn devojn havas la PEK-kunlaborantoj kaj kiel funkcias la PEK-aparato. Unue, la devo de kunlaborantoj estas: sendi artikolojn pri la ĉefaj okazintaĵoj en sia lando, loko aŭ eĉ laborejo. Poste ili devas traduki la PEK-artikolojn kaj aperigi ilin je siaj lingvaj laboristaj presorganoj. En terorlandoj niaj kunlaborantoj plej ofte nur legas la artikolojn en kunvenoj de la proletaro aŭ en laborejoj ktp. Nature estas tre malfacile sukcesi ĉe gazetoj, kiuj ankoraŭ neniam enpresis PEK-materialon. Vi devas vin turni al tiaj redakcioj kun artikoloj, kies enhavo speciale taŭgas por ili. Ĉe “Rote Fahne” (Berlin), ekzemple ni  longe malsukcesis, sed ni ne ĉesis nian “bombardadon”. Fine okaze de la internacia senlaborula tago, ni sukcesis transdoni al la redakcio tian materialon, kiun ĝi ne povis akiri per germana, rusa aŭ aliaj naciaj lingvoj. Poste, ankaŭ la 1-an de Majo (1931) ni sukcesis enpresigi tutan paĝon da materialo el la tuta mondo. Por ĉi tiu artikolaro ni ricevis la faman laŭdartikolon “Trifojan Ruĝ’ Fronton al la laboristaj esperantistoj!” (Vidu “Internaciisto” N 15-16, pĝ.125).

El ĉi artikolo mi legas al vi la jenan parton, kiel plej valora por ni ĉiuj:

“La cirkonstanco, ke la laborist-korespondada kampanio por la 1-a Majo estis tiom grandioze kaj konscie organizita, montras al ni la grandegan signifon de la Esperanto-movado, por la internaciaj rilatoj de la revolucia laboristaro. Subtenu la laboristan Esperanto-movadon. Trifojan “Ruĝ-Fronton” al niaj laboremaj esperantistoj”.

Due: sekvas la momento plej grava, sed nature multe pli malfacila PEK-laboro, la organizado kaj gvidado de Internacia Laborista Kamparana Korespondado (ILKK) per Esperanto. Tiu ĉi fako de la PEK-laboro speciale celas al la korespondado inter analogaj uzinoj, fabrikoj, organizoj, institutoj, lernejoj ktp. el la tuta mondo. Sur tiu ĉi fronto niaj sovetiaj gekamaradoj havas facilajn taskojn, ĉar ili havas ĉiujn avantaĝojn por ĝin efektivigi. Sed en la kapitalismaj landoj niaj laboroj estas ege malhelpataj per la kontraŭproletaj elementoj. Pro ĉi tiu PEK-laboro jam kelkaj kamaradoj estas enkarcerigitaj (Ekzemple kamarado Karpati en Rumanio). Nature la ĉefa tasko por ni hodiaŭ ne konsistas nur el la simpla, kvazaŭ aŭtomata tradukado de la leteroj, sed ĵus en akiro de respondoj kuŝas la tuta valoro de nia laboro. Ne sufiĉas nur traduki, sed tre necesas instigi, organizi kaj gvidi la korespondadon.

Sed malgraŭ tio, ke estas gravaj malhelpoj, oni tamen povas atingi sukcesojn.

Grandajn eĥojn ni sukcesis ĝis nun akiri per niaj grandiozaj salutoleteroj, organizitaj okaze gravaj internaciaj festoj de la klasbatala proletaro. Sed neniam forgesu, ke nia ĉefa laboro ne estas la salutleteroj, sed la interfabrika ktp. korespondado kaj la gazetservado. La salutleteroj servas nur kiel ekkrisignoj pri nia ĝenerala korespondado kaj pri la ekzisto de nia movado kaj praktika utiligebleco de Esperanto por la proletaro.

Nun, PEK-bultenoj estas eldonitaj en Esperanta, germana, rusa kaj japana lingvoj, baldaŭ ankaŭ en franca. Tiu PEK-laboro estas unu el la plej gravaj, kiujn ni devas prizorgi en la estonto.

K-do Veenstra atentigas pri la Nederlanda komunista gazeto “De Tribune”, kiu en la nunaj tagoj enpresas raportojn pri la kongreso.

Kelkfoje ĝi enpresis artikolojn, sed oni devas sendi mallongajn artikolojn. En Nederlando oni jam ankaŭ komencis organizi korespondadon per Esperanto inter ĉi tieaj kaj eksterlandaj, sed speciale Sovet-Uniaj uzinoj. Ekzemple la “Vogon”-uzino korespondas kun USSR-fabriko.

K-do Dekker. –Pri nerespondoj al korespondaĵoj. Ĉi tie estas malfacile interligi uzinon kun eksterlanda uzino. Mi tamen kelkfoje sukcesis sed post du aŭ tri leteroj la sovetiaj kamaradoj ne plu respondis. Kiamaniere oni povas atingi, ke ili daŭre korespondu kaj speciale respondu al ni?

K-do Bata respondas ke la ekzemplo de niaj nederlandaj kamaradoj estas tre bela kaj bona, nur ili daŭrigu la korespondadon kaj eĉ pli ampleksigu ĝin. Kamarado Dekker, pravas plendante pri niaj sovetiaj kamaradoj. Sed la kulpo ne ĉiam estas je la flanko de sovetiaj kamaradoj, sed ofte ankaŭ je niaj flankoj, ĉar ofte ankaŭ la kamaradoj el kapitalismaj landoj ne respondas al la kamaradoj en USSR. Do necesas plibonigi kaj speciale pli seriozigi niajn korespondkunligojn. La PEK-kunlaborantoj kaj ĉiuj aktivaj laboristaj esperantistoj devas esti respondecaj pri la korespondado kaj serioze zorgi pri respondo.

La financigon de PEK nature devas transpreni en ĉiuj lokoj la lokaj organizoj kaj komitatoj en kies intereso okazas la korespondado. La Internacian (Esperanto) PEK-bultenon nature eldonas la ĵus elektita Internacia Unuiga Komitato, kaj pri la nacilingvaj komitatoj devas zorgi la landaj LEA-centroj aŭ PEK-anaro. Tiaj nacilingvaj PEK-bultenoj jam aperas kaj ili estas eldonataj de kelkaj LEA-oj (ekzemple Japanio, Sovetio ktp.).

K-do Keable, deziras havi detalajn informojn, klarigojn pri la funkciado de PEK-laboro kaj PEK-filioj. Jen mi legas al vi la ĵus aperintan regularon de nia franca PEK-centro, gvidata de k-do Boubou:

“Regularo pri funkciado de proleta Esperanto-korespondado (PEK-servo) en Francio.

A. PEK-informantoj.  Ili sendu ĉiumonate unu artikolon al Internacia PEK-centro: K-do Bata, J. Berlin C 25. Paŝtfako N 2. Se necesas post grava aŭ karakteriza okazaĵo, ili sendu senprokraste artikolon. Kunlaboras jam kun PEK-centro 6 k-doj el Francio.

B. PEK-tradukantoj. La PEK-utiligan aparaton en Francio funkciigas 7 k-doj (6 tradukantoj kaj 1 kunordiganto).

Tradukantoj: 1. K-do Liégeois (Orchies) A por la

2. K-do Luaŭté (Parizo) B artikoloj el

3. K-do Hériot (Orléans) C PEK-informilo

4. K-do el Nimes aŭ  Bziers D (Ĉiu 4 paĝojn)

5. K-do Malfére (Parizo) Por liberpensula fako

6. K-do Viller (Bobigny) de PEK (IPL.) kaj artikoloj el “Internaciisto”.

Kunordiganto: K-do Boubou (Orléans)

Laborplano: Tuj post ricevo de PEK-bulteno (Esperanta), ĉiu kunlaboranto sen speciala ordono tradukas la por li difinitan parton. (La difino de laboro okazas laŭ paĝoj de la PEK-bulteno, aŭ laŭ landoj kaj laste povas okazi laŭ fakoj).

Artikoloj el Francio ne estas tradukotaj; ankaŭ tiuj ne, kiuj ne estas interesaj por francaj laboristoj. Traduko estu korekta, zorge adaptita, ne laŭlitera.

Teknikreguloj: Ĉiu tradukanto zorgu pri jenaj teknikaj postuloj: unu kopio facile legebla de tipografisto, kun larĝa marĝeno, sur nur unu flanko de papero (komerca formato 21 x 28 cm.). Regule oni skribu unu artikolon sur unu paĝo, nur escepte 2 mallongaj artikoloj tutaj sur sama paĝo (por ke unu tuta artikolo estu facile elprenebla de la laborista redakcio sen neceso kunglui 2 paĝopecojn).

Multobligo: de franclingva PEK-materialo: Kunordiganto k-do Boubou. Li maŝinskribas (provizore nur 7 ekz.) de ĉiuj tradukoj. Li dissendas la kopiojn al la franclingva revolucia gazetaro, prefere per de k-doj, povantaj viziti la redakciojn. Regionaj kaj fakaj gazetoj ricevas nur partojn (malsamajn) de PEK-materialo. K-do Broutchoux (Parizo) zorgas pri rilatoj kun parizaj redakcioj (“Humanité”, “Vie ouvriére”…) kaj kun organizo de “Labkoroj”. M.Boubou”.

Mi ne legis ĉiujn partojn de ĉi “Regularo”, sed la legitaj partoj donas al vi la necesan ekzemplon, kiun vi povas kaj eĉ devas sekvi en ĉiuj landoj.

K-do Keable parolas  pri la kostafero kaj  interuzina korespondado, inter aliaj li diras, ke PEK-laborantoj ne devas esti nur tradukantoj, sed ili devas fari instigojn, interŝanĝi la spertojn.

K-do Bata. –Se vi ankoraŭ volas pli detale kaj tute profunde informiĝi pri taskoj de PEK-kunlaborantoj kaj maniero de organizado kaj efektivigo de nia PEK-laboro legu la artikol-serion, kiu aperis en “Internaciisto”-j N 1, 2, 3, 9, 12, 15-16, 18-19, 20 k.a. Ĉi artikoloj donas al vi detalajn respondojn pri ĉiuj problemoj de PEK-laboro.

Se vi sendas artikolon al iu eksterlanda gazeto, sendu kopion pri ĝi al la Internacia PEK-centro. Sed kompreneble okaze de interuzina korespondado vi devas rekte kaj ne tra la Internacia PEK-centro, interrilati. Nature vi neniam forgesu gvidi la senditajn PEK-raportfoliojn pri la uzina, fabrika ktp. korespondado kaj eĉ en gravaj okazoj sendu al ni periodajn raportojn pri via PEK-laboro.

Por forigi el niaj vicoj la malseriozulojn aŭ kamaradojn, kiuj pro kio ajn supraĵe zorgas pri nia laboro, ne respondas kolektivajn leterojn ktp. ni dvas malfermi “Nigran Tabulo”-n en “Internaciisto”. Cetere ĉi malregulaĵoj malaperos nur tiam se ni ĉiuj mem laboros akurate kaj serioze, se ni taksos nin ne kiel lingvoamatoroj, sed kiel seriozaj kaj sole kompetentaj organizantoj kaj gvidantoj de Internacia laborista kamaparana korespondado.

Ankaŭ tion vi ne forgesu, ke la PEK-bultenojn ricevas nur aktivaj kunlaborantoj kaj inter ili regas bona disciplino, kiu garantias la seriozan laboron.

Espereble mi respondis al vi ĉiuj kaj el miaj vortoj vi bone komprenis la taskojn de PEK-kunlaborantoj kaj tiuj taskoj koncernas ankaŭ ĉiujn klasbatalajn esperantistojn, kiuj ne nur ludi volas per Esperanto, sed ili fakte volas ĝin servigi al la klasbatala proletaro, por krei la plej profundan solidarecon inter la subprematoj el ĉiuj landoj. Mi ree akcentas, ke nur la praktika laboro, sur la apliko de Esperanto kaj nia tuta movado, por la ĉiutagaj bataloj kaj laboroj de klasbatalanta proletaro donas la ekzistorajton al ni kaj al nia tuta movado.

La praktikaj laboroj devas karakterizi nian fondotan Internacion kaj nian tutan estonton!

K-do Keable laŭdas pri la bonaj praktikaj laboroj kiujn ni faris dum niaj 3 laborkunsidoj.

Leginte unuanime akceptitan rezolucion la kongreso kun la kanto de “Internacio” estas finita je la 10 h. vespere.

Raporto pri la Antaŭkongreso, okazinta la 31-an de julio kaj 1-an de aŭgusto 1931 en Essen (Germanio)

Laŭ propono de k-do Hermans (Duisburg) la LEA-grupo Essen aranĝis je nomitaj tagoj Antaŭkongreson, kiu devis havi la taskon, kolektigi aron da prolet-esperantistoj, kiuj intencis veturi Amsterdamon al la XI-a SAT-kongreso. Anoncis sin sufiĉe multe da gekamaradoj kaj la intencita peraŭtomobila karavano, de Essen al Amsterdam, ŝajnis sukcesplena. Sed jen, kelkaj tagoj antaŭ la kongreso, la germana registaro dekretis, ke ĉiu transiranto de la limo devas pagi Mk. 100. Per tio subite nia entrepreno ŝajnis fiaski.

Tamen alvenis ĝis la 31-a de julio sufiĉe granda nombro da proletesperantistoj. (Entute partoprenis la Antaŭkongreson 56 gekamaradoj, inter ili 30 ne-Essenanoj). Je la 7-a horo vespere estis malfermita la kunveno en restoracio Müller, Limbeckerstr. Post elekto de la prezidantaro salutis kelkaj kamaradoj, la ĉeestantaron. Kamarado Bata transdonis salutojn de la redakcio kaj Laboristaj Kamparanaj Korespondantoj de “Rote Fahne” kaj estas laŭtlegata salutletero de plivastigita plenkunsido de CK SEU en Moskvo.

K-do Meins (Berlin), ĝenerala sekretario de I.P.L.-ekzekutivo (Internacio de proletaj liberpensuloj), estanta en Essen, transdonas al nia konferenco revoluciajn salutojn. Sed k-do Meins ne nur salutis nin koncize, sed per enhavoriĉa referato, li pritraktis la internan batalon en la proleta Esperanto-movado. Li pravigis la vidpukton de la opozicio en SAT kaj opiniis, ke la vojo suririnta de la SAT-direkcio tre similas al tiu de Hartwig-kompanio en la liberpensula movado, kiu en inter-konsento kun la reformista flanko rekte celas kunfandiĝon kun la burĝa liberpensula movado. La spertoj el la internacia liberpensula movado devas esti utiligataj de la prolet-esperantistoj. “Tial” kamarado Meins konkludis, “viaj unuaj taskoj estas forigo de la SAT-direkcio, starigo de nova pli bona kaj sur spertoj de aliaj proletaj mvadoj baziĝanta organizstrukturo kaj akcelo de plena kontakto kun laborist-amasoj”.

K-do Bata je la nomo de la opozicia centro, parolis pri la situacio en SAT. Li skizis la teruran mondkrizon kaj konkludis, ke ni vivas en la tempo, kie la aŭroro de l’ revolucio jam lumas. Ni laboristaj-esperantistoj havas specialajn gravajn taskojn en ĉi-tiu periodo, farante praktikan servon al klasbatalo. Li prezentis la proponojn de la opozicio kaj petis diskutadon kaj kritikojn.

Partoprenis la diskutadon jenaj kamaradoj: Schwenk (Essen), Müller (Duisburg), Zieles (Solingen), Ernst (Forst), Stertzenbach (Essen), Müller (Chemnitz) k.a. – Ĉiuj gekamaradoj aprobis la ĝisnunan batalon de la opozicio, kaj konsentis kun la faritaj projektoj kaj postulis ellaboron kaj pluan organizadon de la internacia korespondado. Estis proponita, verki rezolucion.

La vespera kunsido finiĝis je la 10-a horo.

La 2-a kunsido okazis la 1-an de aŭgusto matene je la 9-30. Kelkaj kamaradoj novalvenis i.a. ankaŭ kamarado Vildebrand (Berlin), dum aliaj kamaradoj jam estis forveturintaj.

La kunvenintoj aŭskultis la raportojn de la opozicia centro, “Internaciisto” kaj PEK diskutis ilin kaj konklude akceptis rezolucion: Vidu ĉemetitan kopion.

La matena kunsido kaj per ĝi la Antaŭkongreso finiĝis je la 1-a horo per kantado de la Internacio.

Kelkaj gekamaradoj, spite ĉiuj malfacilaĵoj decidis veturi Amsterdamon, dum aliaj rezignis partopreni la SAT-kongreson. (Fakte sukcese transiris la landlimon 10 gekamaradoj).

Menciinde ankoraŭ estas, ke la salono estis ornamita per belaj afiŝoj kaj transparentoj, i.a. per tiuj de la Berlinaj gekamaradoj. La elmetitaj PEK-ekspoziciaĵoj bone instruis, kiel devas esti farata la praktika kaj sukcesplena peresperanto-laboro.

Je la “honoro” de l’ Germana ŝtato estu dirata, ke 2 policistoj ĉeestis niajn kunsidojn. Tiu sola fakto estas sufiĉe karakteriza, sub kiaj kondiĉoj ni estonte devos labori.

La protokolantoj: Stertzenbach, Werner (Essen), Zieles, Maks (Solingen).

Essen, la 1-an de aŭgusto 1931.

Antaŭkongreso – Essen. 31/julio – 1/aŭgusto 1931 j.

Al la XI-a SAT-kongreso en Amsterdam!

La 31-an de julio kaj 1-an de aŭgusto 1931 kunvenis en Essen amaso da prolet-esperantistoj por priparoli la momentan situacion en nia movado.

Aŭskultante la paroladojn de la reprezentantoj de l’ SAT-opozicio kaj debatinte pri la diversaj problemoj, la konferencanarao venis al jenaj konkludoj:

La SAT-direkcio ne havas la fidon de la kunvenintaj gekamaradoj, ĉar ĝi provas trudi al la prolet-esperantistaro fremdan al la laborista movado ideologion. Plue la konferenco konstatas, ke la organiza formo de SAT jam plu ne taŭgas por fakte meti Esperanton en la servon de la proleta klasbatalo internaciskale. Tial la konferenco postulas, ke la SAT-direkcio abdiku ĉiujn postenojn, donante la gvidajn funkciojn en la manojn de la klaskonsciaj prolet-esperantistoj opoziciaj.

La konferenco plene aprobas la deklaracion de la klasbatalaj LEA-oj kaj de klasbatala plimulto en SAT al la XI-a SAT-kongreso. Nur per adaptiĝo, al revolucia prolet-movado ni povas sukcese labori. Nur per konkreta plenumo de niaj devoj rilate internacian korespondadon ni gajnos fidon ĉe la tutmonda proletaro.

Alvokante vin, kontraŭi la denuncojn de la nuna direkcio kontraŭ Sovet-Unio kaj kontraŭ la gvidantoj de l’ sovetia Esperanto-movado, protestante kontraŭ la manio de l’ SAT-gvidantoj eksigi la plej aktivajn kunlaborantojn el nia movado ni vokas al vi trans ĉiuj landlimoj:

Vivu la internacia Esperanto-movado proleta!

Vivu la batalo por la kunigo de ĉiuj prolet-esperantistoj!

Vivu la revolucia internaciismo!

La Essena Antaŭkongreso.

Deklaracio de la klasbatalaj LEA-oj kaj de la klasbatala plimulto en SAT, al la XI-a Kongreso de la Sennacieca Asocio Tutmonda (SAT)

Tra la tuta mondo prepariĝas revoluciaj bataloj, la krizo de la kapitalisma sistemo ĉiutage pli kaj pli akriĝas. La kontraŭdiroj de la kapitalisma sistemo atingis gradon, kiu signalas la neeviteblan pereon de la burĝa sociordo. La krizo de kapitalismo kaŭzas neesprimeblan mizeriĝon de la proletaj amasoj, milionoj estas ĵetataj sur la straton kaj minacataj de malsatmorto.

La revolucia klasbatalo suferis treegan akriĝon. Ĉiam pli vastaj amasoj de la laboranta popolo ariĝas sub la ruĝaj standardoj de la revolucio. La burĝaro provas per helpo de faŝistaj metodoj kaj per sanga teroro prokrasti la frakason de sia regado. La social-faŝistaj “laboristaj gvidantoj” transiris de maskita koalicio kun la burĝaro al malkaŝa perfido de la laborista klaso. Ili fariĝis buĉistoj, la apogantoj de la ĉiam pli okulvidebla faŝismigo de la ŝtata aparato.

La grandioza ekzemplo de la liberiĝantaj laboristaj kaj kamparanaj amasoj de Sovet-Unio, kiu sur sesono de la tersurfaco konstruas la socialismon, demonstris al la tutmondo la avantaĝojn de la socialisma sistemo.

Ĉiuj kapitalistaj landoj febre sin armas por intervenca milito kontraŭ la unua laborista kaj kamparana ŝtato. Maturiĝas la decidaj bataloj inter kapitalo kaj laboro, inter klaso kaj klaso.

En ĉi tiu signifoplena momento neniu proleto, neniu klaskonscia laborista esperantisto rajtas stari ekster la revolucia batalfronto. La devizo de l’ tempo estas revolucia klasbatalo kaj aktiva defendo de Sovet-Unio. La klaskonsciaj esperantistoj, la pioniroj de la internacia interkompreniĝo kunmarŝas en la unuaj vicoj!

En ĉi tiu momento, kiam necesas la kuniĝo de ĉiuj fortoj, la mondorganizo de laborista Esperanto-movado SAT, pro la forlaso de klasbatalaj pozicioj flanke de la SAT-direkcio staras ekster la revolucia batalfronto. SAT, kreita en 1921, kiel organizo serviganta Esperanton al proletaro, anstataŭ tio nun estas starigita de la direkcio en la servon de la etburĝaj ideoj de Lanti – sennaciismo. En “Sennaciulo” kaj en la broŝuroj la direkcio propagandis la subtenon al la imperialisma raba kaj subprema politiko, ĝi semis dubojn pri la povo de la revolucia proletaro kaj pri la venko de la heroa socialisma konstruado en Sovet-Unio, ĝi provis ĉiamaniere miskreditigi la organizojn de la revolucia proletaro antaŭ la laborista esperantistaro. La SAT-gvidantaro per tio definitive transiris en la tendaron de klasaj malamikoj, en la tendaron de la kontraŭrevolucio.

La klaskonscia plimulto en SAT, kiu ekdefendis sin kontraŭ la perfido de laborista Esperanto-movado, estis de la direkcio senigita de ĉiuj siaj rajtoj kaj de sia opini-libero. La direkcio evoluis en alianco kun la etburĝaj oportunistaj elementoj en SAT,  al malkaŝa social-faŝismo kaj eksigis ĉiujn gvidantajn kamaradojn de la opozicio – malnovajn funkciulojn de SAT kaj ĉiujn sovetiajn esperantistojn, sed ne kontentiĝante pri tio, la direkcio provis transporti siajn skismigajn agadojn ankaŭ en la LEA-ojn. Ĝi faris malpuran fipropagandon kontraŭ la plej aktivaj LEA-oj de Sovetio, Germanio, Japanio, Bulgario, Ameriko, kiuj konfesis revolucian klasbatalon kaj provis ĉiurimede subteni la skismadon de la social-faŝistoj, agitante inter LEA-membroj kontraŭ la demokrate kaj laŭorde elektitaj estraroj. Malgraŭ ĉio la opozicio kapablis arigi la plejmulton de SAT-anoj sub sia standardo, malgraŭ ĉio la LEA-oj kreskas rapide, dum SAT malprogresis kaj staras antaŭ la abismo.

En la kampo de praktika laboro, dum la tuta tempo de la SAT-direkcia diktatoreco estis farita nenia pozitiva laboro je la servo de proletaro, estis akirita nenia kontakto kun la laboristaj amasoj.

La arbitra divido de la laboro kaj de la organizo en “per”- kaj “por”-laboro montriĝis tute senviva kaj malhelpa: Ambaŭ laboroj estas ne disigeble dependaj unu de la alia kaj sucese nur povas esti plenumataj en unueca organizo, kiel ĝin reprezentas la laŭlandaj organizoj. La hodiaŭa antaŭsuperakvega strukturo de SAT, baziĝanta sur la individua membreco kaj sur fantasta sektor-sistemo estas plene maltaŭga por plenumo de la revoluciaj taskoj, starigitaj antaŭ la esperanta laborista movado.

Nur la LEA-oj, kiuj estas intime ligitaj kun la laborista movado de iliaj landoj, kiuj estas konstruitaj sur la elprovita sistemo de demokrata centralismo, estas la kolonoj de la internacia laborista Esperanto-movado. Nur la internacia unuiĝo de la LEA-oj, povos sekurigi la unuecon kaj batalpovon de la movado. SAT finludis sian rolon, kiel internacia organizo de proletaj esperantistoj.

La plej urĝa tasko de la klasbatala esperantistaro estas rekonstrui la movadon sur la bazo de la revolucia unueco de la landaj sekcioj kaj per tio samtempe aplikigi en la movado la klasbatalan ideologion de la revolucia marksismo.

La subskribintaj LEA-oj, LEA-opozicioj kaj la klasbatala opozicia plimulto en SAT, kiuj unuigas trikvaronon de ĉiuj proletaj esperantistoj en siaj vicoj, alvokas ĉiujn klaskonsciajn proletajn esperantistojn aliĝi al revolucia klasa fronto de la mondproletaro, alvokas partopreni la batalon kontraŭ la imperialismo, kontraŭ la socia kaj nacia subpremado, alvokas al defendo de la patrio de la mondproletaro – USSR.

Ili alvokas ĉiujn klasbatalajn esperantistojn purigi SAT-on kaj LEA-ojn de ĉiuj perfiduloj de la laborista klaso.

Ĝi alvokas ĉiujn SAT- kaj LEA-anojn krei internacian unueckomitaton kun sekcioj en la landoj, por fondo de proleta esperanta internacio.

For kun la social-faŝistaj skismigantoj de la laborista Esperanto-movado – Lanti kaj kompanio!

Enviciĝu en la proletan revolucian klasfronton!

Vivu Sivet-Unio, la partio de la laborulamasoj de la tuta mondo!

Vivu proleta mondrevolucio!

Vivu la “Internacio de proleta esperantistaro”!

La klasbatala plimulto (Opozicio) en SAT:

Sovetrespublikara Esperantista Unio (SEU)

Laborista Esperanto-Asocio por germanlingvaj regionoj (GLEA)

Japana Proleta Esperantista Unio (JPEU)

Bulgara Laborista Esperanto-Asocio (BuLEA)

Usona Laborista Esperanto Asocio (ULEA)

La klasbatala opozicio en Federacio Laborist-Esperantista por franclingvaj regionoj (FEO)

La klasbatala opozicio en Pola Laborista Esperanto Asocio “LABORO”

La klasbatala opozicio en Brita Laborista Asocio (BLEA)

La klasbatala opozicio en Sveda Laborista Esperanto-Asocio (SLEA)

La klasbatala opozicio en Nederlanda Federacio de Laboristaj Esperantistoj

La klasbatala opozicio en Hungara Esperanta Societo Laborista (HESL)

La klasbatala opozicio en Ĉekoslovaka Laborista Ligo Esperantista

La klasbatala opozicio en Finlanda Laborista Esperanto-Asocio

La klasbatala opozicio en Norvega Laborista Esperanto-Societo

La klasbatala opozicio en Aŭstria Laborista Ligo Esperantista

Preparkomitato por fondo de LEA en Hispanio

Revoluciaj Esperantistaj grupoj en Portugalio, Ĉinio, Kubo, Sud-Afriko kaj Aŭstralio.

Al ĉiuj klaskonsciaj sinceraj SAT-anoj kaj LEA-anoj!

La reprezentantoj de la klasbatala SAT-plimulto (SAT-opozicio) venis al Amsterdam por samrajte diskuti kaj decidi pri la sorto de la laborista Esperanto-movado. Dum la kongreso montriĝis, ke oni per teroraj metodoj ne allasis la reprezentantojn de la opozicio – la eksigitojn – kaj per tio la kongreso izolis sin de la plejmulto de la membraro, restante senmandata kaj senkompetenta kolektivo.

La direkcio montris la obstinan persiston resti en siaj kontraŭrevoluciaj kaj kontraŭsovetiaj pozicioj, resti kontraŭrajte en siaj gvidpostenoj. Per nenuligo de la eksigoj la direkcio forigis la lastan bazon por restarigo de la unueco en SAT, sur vojo de libera diskutado kaj per tio skismas la movadon.

La klasbatala plimulto en SAT, havante la mandaton de miloj da klasbatalaj esperantistoj kaj de LEA-oj el diversaj landoj, tial tiris la konsekvencojn. Venis tempo por malhelpi la disfalon de la tutmonda proleta Esperanto-movado kaj por reorganizi ĝin sur bazo de klasbatalo.

La klasbatala SAT-plimulto invitas ĉiujn klasbatalajn kamaradojn kaj kamaradinojn forlasi la nekompetentan SAT-kongreson kaj partopreni la seriozajn laborojn de la kongreso de la revoluciaj esperantistoj.

Gekamaradoj! Alvenis la decida momento en la laborista Esperanto-movado. Ĉe nia flanko estas la plejmulto en SAT kaj plej fortaj LEA-oj. Decidu ĉu kun Lanti kaj kompanio por imperialisma politiko aŭ ĉu kun la revoluciaj esperantistoj por Sovetio por proleta revolucio kaj socialismo!

La delegitoj de la klasbatala SAT-opozicio ĉe la XI-a Kongreso de SAT en Amsterdam, la 4. Aŭgusto 1931.

K-do Keable (Londono) prezentis al la kongreso de SAT je la nomo de la opozicio jenan Deklaron:

“En la nomo de la klasbatala plimulto en SAT,  subtenata de SEU, GLEA, JPEA, de la Bulgara LEA kaj la opozicioj en aliaj landaj organizoj mi konstatas:

ke la SAT-direkcio persistas en sia kontraŭproleta kaj porimperialisma politiko,

ke la SAT-direkcio daŭras uzi terorajn metodojn por perforti la opozicion en SAT,

ke ĝi ne volas cedi siajn postenojn kaj submetigi al ĝenerala voĉdonado kun la klara punkto pri la fido aŭ malfido,

ke la referendumo, organizita de la opozicio rezultigis, ke granda plimulto kontraŭas la SAT-direkcion,

ke la SAT-direkcio ne organizis praktikan laboron,

ke “Sennaciulo” fariĝis tribuno por diversspecaj malamikoj de Sovetio,

ke la nuna kongreso ne reprezentas konsiderindan nombron de SAT-anoj,

ke sovetiaj kaj eksterueropaj kamaradoj tute ne ĉeestas kaj germanaj kamaradoj nur tre malmultnombre povis viziti la kongreson,

ke tutmonda organizo de proletesperantistoj en la nuna politika situacio devas meti Esperanton je la servo de la klasbatala proletaro,

ke ĝi devas aktive defendi Sovetion kaj subteni la konstruadon de la socialismo.

Pro tiuj motivoj mi deklaras, ke la opoziciaj kamaradoj proteste forlasas la kongreson por plenumi la reorganizon de la tutmonda proleta Esperanto-movado. Mi alvokas ĉiujn sincerajn, laboremajn kaj klasbatalemajn gekamaradojn partopreni la kongreson de la revolucia esperantistaro!

Rezolucio

La SAT-anoj kunvenintaj en publika kunveno de la Opozicio en SAT je la 3-a de Aŭgusto 1931, priparolis la situacion en SAT kaj la taskojn de la XI-a kongreso, kaj akceptis jenan rezolucion:

Konstante, (Analoga al la “Deklaro” de la 4-a de Aŭgusto)

Konkludas:

a) ke tutmonda organizo de proletaj esperantistoj en la nuna politika situacio devas meti Esperanton je la servo de la klasbatala proletaro,

b) ke ĝi devas aktive defendi Sovetion kaj subteni la konstruadon de la socialismo,

c) ke la nuna kongreso de SAT pro sia konsisto ne povas havi decidan signifon,

d) ke la strukturo de SAT evidente ne taŭgas por plenumi ĝian taskon;

Kaj decidas:

a) helpi al disvastigo de klasbatala marksisma ideologio inter l proletaj esperantistoj,

b) aktive defendi kaj subteni Sovetion kaj SEU,

c) ĉiel subteni la opozicion dum  la kongreso.

La kunveno atendas de la opozicio la reorganizon de la internacia laborista Espernto-movado. Ĝi alvoks ĉiujn sincerajn proletajn esperantistojn efektivigi la taskaron de la Opozicio.

Vivu la revolucia klasbatalo!

Vivu Sovetio!

Vivu la klasbatala unueco de la proleta esperantistaro!

Ĉeestis la kunvenon 54 proletaj esperantistoj

Voĉdonis por ĉi-supra rezolucio: 52.

Voĉdonis kontraŭ ĉi-supra rezolucio: 0. 

Sindetenis: 2.

Rezolucioj kaj Deklaracioj

Al la SAT-kongreso alvenis amaso da protestaj rezolucioj kaj deklaracioj, el la tuta mondo sed la SAT-direkcio kaj Kongresa Komitato ilin ne prezentis al la Kongreso. Ĉi sube ni prezentas serion el tiuj gravaj dokumentoj.

Rezolucio de la Berlina SAT-rondo

Berlinaj SAT-anoj kunvenintaj la 30/VI.1931 aŭskultis la raporton de kamarado Bata kaj deklaris sian plenan aprobon al la laboro de la opozicio. Ĝi esprimas sian malfidon al la plenuma komitato de SAT pro ties kontraŭrevolucia kaj kontraŭsovetia laboro, pro ĝia neplenumo de SAT-taskoj kaj postulas la forigon de tiuj instancoj el siaj postenoj.

La organizado de la internacia proleta esperantistaro nur povas okazi laŭ principoj starigitaj de la opozicia centro. Ĝi estas la urĝa tasko de la kongreso tutmonda en Amsterdam.

La berlinaj SAT-anoj promesas aktive subteni ĉion, kio akcelos tiun laboron kaj alvokas la tutmondan prolet-esperantistaron imiti sian ekzemplon.

Akceptita unuanime ĉe 1 deteno.

10771, 5266, 16710, 5484, 3317, 633, 9553, 6192, 3217, 246, 483, 13058, 5704, 5383, 2921 kaj 7 gastoj LEA-anoj.

La proponoj de la organiza oficejo de la klasbatala SAT-opozicio estas akceptitaj same unuanime ĉe 1 sindeteno, ĉe la proponoj 1, 2, 3.

Komisiite la peranto: H.Muravkin 2921.

Hungaria Esperantista Societo Laborista

Eksigita 1-a Grupo (Budapeŝto)
Estimataj gekamaradoj!

La sube sekvantaj konstatoj kaj decidoj okazis la 1/I.1931, sed  tuj estis decidita, ke ni sendos ĝin al la kongreso, ĉar ni ne fidas al la koncernaj funkciuloj – kaj  ni esperas, ke dume, tamen aranĝiĝos la aferoj je ĉies kvietiĝo.

Ni, Budapeŝtaj SAT-anoj kun miro, bedaŭro kaj elreviĝo legis sur la paĝoj de “Sennaciulo” en literojn formigitajn spriton de la direkcio de SAT.

Ni, terorlandaj SAT-anoj, suferegantaj sub duobla pezo de faŝista-blanka terora subpremo, – ĉiel klopodis riski labori, varbi por nia ideo: “Per Esperanto, por la socialismo”, – resti en la vicoj de klasbatala, revolucia laboristaro, por ĉiel helpi la heroan klopodon de la sovetia proletaro – konstrui la socialismon.

La Budapeŝtaj SAT-anoj kunvenintaj la 1-an de januaro 1931, profunde pritraktis la aferojn okazantaj en SAT ka ni konstatis le jenon:

1) En la sprito de SAT-gvidado mankas gravaj punktoj de la statuto, t.e.: a) klerigo, b) eduka organizo.

Niaj  motivoj: Per “Sennaciulo”, la direkcio de SAT ne klopodis plene klerigi la legantaron pri la graveco kaj neceso de klasbatalo. Ne edukis la anojn en tiu spirito, ke li deflankiĝu de tiu vojo, kien la burĝa ideologio gvidis ilin.

Niaj pruvoj: En N 265 de “Sennaciulo”, sur la lasta paĝo aperis anonco longa “Por fianĉiĝi”. Ĉi tiun stultaĵon oni lasis enpresi en “Sennaciulo”, rigardante nur la sumon, kiun tiu ĉi malfeliĉa stultulo pagis por la longa anonco. Elinter la funkciuloj neniu prenis plumon por klarigi al ĉi 36-jaraĝan infanon kaj al la similaj legantoj (ĉar certe estas ankoraŭ pli multaj el tiu speco) la malĝustecon de tia anonco.

2) La SAT-direkcio ne  konformiĝis al la celo de SAT, ne nur per la supre menciitaj punktoj, sed eĉ ne per la sekvanta: “…celas, ke ĝiaj membroj estu komprenemaj toleremaj rilate al la politikaj… ktp.”.

Niaj akuzoj: Malgraŭ niaj plendoj, la SAT-direkcio silente toleris, ke la social-demokrataj SAT-anoj, nunaj gvidantoj de “HESL”, eksigis la opoziciajn SAT-anojn, (kvankam la varbadon por SAT, la opoziciuloj faris kaj per la eksigo de ili ne plu ekzistas SAT-movado en la kadro de “HESL”), ne klarigis al ili, ke en terorlando la eksigo de tutaj grupoj signifas publikan denuncon al la polico.

3) “Sennaciulo” ĉesis esti la organo de laŭ-statuta SAT. Ĝi pli kaj pli burĝiĝas, la artikoloj ne estas interesaj, valoraj, sed per vicoj da artikoloj fariĝas malserioza, ridinda kaj ne uzebla en la klasbatala esperantista laborista movado.

Niaj motivoj: La klasbatal-tendencaj artikoloj aŭ tute ne, aŭ arbitre  cenzurite aperis.  Ekzemple N 268 de “Sennaciulo” pĝ. 87 “El Hungario” kaj “Nia poŝto” en N 275 por SAT-ano 5418. La artikoloj “Tago el mia vivo” estas enuaj. La artikoloj: “Se mi estus riĉulo” estis ridinde infanaj malseriozaj. Unuflanke estis rifuzitaj artikoloj ĉar – laŭ Lanti – ili estis kontraŭ iu partio, dume aperis aliaj akraj ofendantaj alian tendencon (N-roj 302, 303, Revo-artikoloj k.a.).

Ni akuzas SAT-direkcion, pri neplenumo de kongresaj konvencioj, ke en “Sennaciulo” ne aperu ofendaj artikoloj pri iu ajn politika tendenco.

4) Unu direkciano, uzas la komunan organon por personaj atakoj en tiu formo, ke ĝi povas forpeli, fornaŭzigi la por laboristaj celoj laborantajn kaj ne por privataj ideologioj, tempon pasigantajn SAT-anojn.

Nia motivo: Kamaradoj, pro la artikoloj de “Sennaciulo”, ne volas rekotizi, dirante, ke ili deŝparas la monon de sia stomako kaj per tiu sumo ili ne volas subteni tiun organon, kiu ne por altaj ideoj, sed por malaltaj iloj, por malaltaj celoj malŝparas la tempon kaj monon de laboristoj. Ni akuzas la nunan SAT-direkcion, ke ĝi per sia agado kulpas kontraŭ la unueco de SAT kaj skismas nian movadon.

Pro tio ni sekve decidas:

1) Pretendi de SAT-Direkcio la plenan plenumon – laŭ klasbatala vidpunkto de SAT-statutaro.

2)  Ĉesigi en “Sennaciulo”  la personajn kaj kontraŭ-sovetiajn artikolojn.

3) Malvalidigi la eksigojn.

4) Malvalidigi – aŭ pro la pli malaltiĝo de ekonomiaj cirkonstancoj de SAT-anoj, ne validigi tiun decidon, ke aktiva membro validas nur tiu, kiu abonas “Sennaciulo”-n.

5) Fine, senescepte ni akceptas kaj subtenas la deklaracion de Klasbatala SAT-opozicio, kaj ni decidas nek rekotizi, nek aboni al “Sennaciulo” ĝis ĉi tiuj aferoj ne estas aranĝitaj. Sed se la unueco de SAT estos restarigita kaj gvidata laŭ klasbatala principo, ĉiu SAT-ano varbos 2 novajn SAT-anojn – aŭ se la maldekstruloj estos devigataj forlasi la kadron de SAT, ni plenforte kaj entuziasme staros ĉe ilia flanko.

6) Ni komisis nian peranton sciigi pri nia decido al la XI-a SAT-kongreso.

Budapeŝto, la 1-a Januaro 1931.

SAT-anoj: 5418, 13338, 16593, 14454, 16588, 16586, 15943,  14451, 8738, 12657, 9430, 8464, 16454, 15944, 13347, 13352, 16592, 7803, 14452,  16591, 16895, 16587, 16318, 1492, 16675, 16676, 16672, 16324 (Kune 28 personoj!).

Al XI-a SAT Kongreso em Amsterdam, VIII.1931

Karaj gekamaradoj!

En la momento en kiu kapitalismo droniĝanta en abismo de ĝiaj kontraŭecoj plej furioze reakcias pere de faŝista teroro kontraŭ ĉiam plifortiĝantaj atakoj de tutmonda proletaro kaj kamparanaro, Internacia kongreso de klasbatalaj esperantistaj proletoj havos gravan signifon historian se ili – adaptante sin al nunaj objektivaj cirkonstancoj – ankaŭ scios decideme eniri solan por proletaro liberigan vojon: flanko de Sovet-Unio por revolucia starigo de tutmonda proletdiktatoreco.

Ligo Materialista de Belgio, kiu konstante spertas valoron de Esperanto, entuziasme salutos vian alvenon en avangardo de plej revoluciemaj taĉmentoj proletaraj, kaj forte kun vi ekkrias:

Vivu klasbatala proletesperantistaro tutmonda!

Bruselo, 30/VII. 1931.

La Centra Komitato de Ligo Materialista de Belgio.

Al la XI-a SAT-Kongreso en Amsterdam, 2-7.VIII.1931

La delegitoj  de la grupoj de Liége, Bruxelles, Gand kaj Gembloux de la Asocio de Materialistaj Studentoj el Belgio, kunvenintaj en ĝenerala konferenco (la 26 kaj 27 de julio 1931), varme salutas vian Internacian Kongreson de klasbatalaj Esperantistoj, kiu en tiu periodo de plej grava krizado de tuta kapitalisma reĝimo kaj de ĝenerale ega pliakriĝo de klasbatalo, scios kompreni neceson de sia unueco baze de efektive revolucia internaci-agado.

Ŝturme kun vi en unuaj vicoj de la batalo: Por defendi Sovet-Union kaj por renversigi kaj malaperigi tutmondan kapitalismon pere de proleta internacia revolucio kaj starigo de proletara diktatoreco.

Vivu universala unuiĝo de ĉiuj intelektaj kaj manaj gelaboristoj.

Vivu Esperanto je la servo de tutmonda klasbatalo.

La partoprenintaro.

Al la XI-a SAT-Kongreso. Edinburg, 22-an de julio 1931

La subskribintaj SAT-anoj proponas:

Ke la eksigoj anoncitaj en “Sennaciulo” n-roj 337, 348, k.c. laŭ la ultimato aperinta en N 337, estu nuligataj.

Motivigo: Tiu eksig-decido estas aŭtokrata misuzo de privilegiita pozicio flanke de la Direkcio kaj  Kontrol-Komitato, kaj kontraŭ la volo de la anaro.

Signita: T.S.Boog, B.Turner, A.Sutherland, A.Macdonald, M.Fleming, J.Malcolm, I.Belaikie, T.Brown, S.Haynes, A.Paterson, D.Paterson.

Kioto (Japanio), 14-an de Julio 1931

Al la XI-a SAT-kongreso

Karaj Kamaradoj!

Okaze de la XI-a SAT-kongreso la, Kioto-filio de Japana Proleta Esperantista Unio, deziras, ke SAT denove fariĝu klasbatala kaj ĝi estu fidela al la venko de tutmonda proletaro.

Jen niaj proponoj:

1) Forigi nunan SAT-direkcion kaj anojn de Plenuma Komitato;

2) Forigi la eksigdecidon de aktivaj SAT-anoj;

3) Renovigi SAT-organojn laŭ la programo de SAT-opozicio;

4) Revivigi rajton de pasiva membreco de SAT;

5) La SAT-Eldonkooperativo energie eldonu nur proletajn ideologiajn verkojn, sub sistema kontrolo de Literatura Komisiono;

6) SAT utiligu PEK-servon, ĉar SAT ĉesigis la eldonon de “Esperanto-Servo” kaj ĝi nenion faras por peresperanta internacia korespondado;

7) Aldone ni sciigas al tuta kongresanaro, ke ĉiu SAT-ano en Kioto-distrikto estas organizita en nian filion de JPEU.

Vivu renovigo de SAT!

Kioto-filio de Japana Proleta Esperantista Unio.

Lodz (Polio), la 1-an de Aŭgusto 1931.

Al la XI-a kongreso de SAT, en Amsterdam

(Pere de la Opozicia Kongres-Komitato)

Karaj gekamaradoj!

Ni, pro financaj kaŭzoj – kiel ĉiujare, ankaŭ nun bedaŭrinde ne havas la eblecon sendi al vi almenaŭ unu kamaradon, kiu buŝe transdonu al vi la preskaŭ unuaniman opinion de 600 Lodzaj SAT-anoj, LEA-anoj la laboristaj gelernantoj de Esperanto. Tamen estas tre necese, ke vi tiun opinion sciu. Ĝi estas jena:

Antaŭ kelkaj jaroj, la gvidantoj de SAT, promesadis iri sur revolucia vojo kaj gardi la unuecon en la organizo. Sed iom post iom, la direkcio, sed precipe Lanti, tiel kriplige prizorgis sin taskon, ke nun ĝi, la direkcio, objektive troviĝas sur la dekstra flanko de l’interklasaj barikadoj kaj “Sennaciulo”, la organo de l’ direkcio, fariĝis obeema ilo por stultigi la ankoraŭ ne klaskonsciajn SAT-anojn, kaj veki en ili, per senhontaj kalumnioj, konsenton por la, de la tutmonda kapitalistaro nun rapidege preparata militego, kontraŭ la unua en la mondo laborist-kamparana ŝtato – Sovet-Unio. Kvankam la Esperanto-movado ludas nur tre malgrandan rolon en la hodiaŭa giganta interklasa batalo, tamen ankaŭ ĝi povas helpi al la tutmondaj laboristaj kaj kamparanaj amasoj liberiĝi el la kapitalista jugo, se la gvidado de ĉi movado troviĝos en la manoj de homoj, troviĝantaj senŝanceliĝe sur la maldekstra flanko de l’ barikadoj.

Simile al la perfida konduto de l’ nuna direkcio de SAT, estas la konkludo de la nuna vegetanta centrejo de Laborista Esperantista Societo “Laboro” en Polio, kiu anstataŭ antaŭen puŝi, malhelpas la enlandan movadon, konsenta kun la polico, ferminta la florintan Lodz-an filion, ne protestas kontraŭ la senbaza, jam duonjara malliberigo de 2 kamaradoj, kiujn la Lodza filio delegis al la lasta laŭleĝa Kongreso de Polia Partio de Mldekstremaj Socialistoj, por peresperanta propagando, rifuzs malfermon de nova filio en Lodz kaj en aliaj lokoj, kontraŭbatalas la bone disvolviĝantan Varsovian filion, subtenas burĝajn kongresojn ktp.

Karaj gekamaradoj! La supre menciitaj faktoj ne estas hazardaj. De homoj, kies ideologio proksimas al tiu de l’ burĝaro, ni ne povas ion alian atendi ol nur konstantan perfidadon de l’proletaj interesoj.

Tial ni alvokas vin esprimi malfidon al la nuna SAT-direkcio, elektu novan provizoran revolucian direkcion, el la vicoj de l’ nuna opozicio, kiu interalie ankaŭ aranĝas elektojn de nova Plenum-Komitato, per la tuta laborhavanta kaj senlabora SAT-anaro.

For la nunan kontraŭlaboristan direkcion de SAT!

Vivu la nova revolucia Plenum-Komitato!

Vivu Esperanto je la servo de l’ proletaro!

Vivu Sovetio, la patrio de l’ sufokataj amasoj!

Militon kontraŭ la imperialista milito!

Vivu tutmonda Sovet-Unio!

La Lodzaj laborista esperantistoj.

Proponoj por la XI-a SAT-Kongreso de Nimes-aj SAT-anoj (Francio)

1) Senprokrasta eksigo de la nuna SAT-Plenumkomitato, Kontrol-Komitato, Direkcio kaj redakcio de “Sennaciulo” el iliaj postenoj.

Motivigo: Jam de pluraj jaroj tiuj instancoj sisteme provokas la revoluciajn elementojn de SAT. (Sintenado rilate la kolonia problemo, “Georgio subpremata”, malakcepto de Moskvo, kiel kongresurbo, tendenca redaktado de “Sennaciulo” ktp.).

2) Restarigo de klasbatala bazo en SAT.

Motivigo: Post Lyona kongreso, klare evidentiĝis, ke la SAT-gvidantaro ne plu laboris sur klasbatala bazo, sed ĝia tuta agado bazis sur etburĝa ideologia “Sennaciismo”.

3) Senprokrasta senvalidigo de ĉiuj eksigoj kaj eksigminacoj, proklamitaj de SAT-Plenumkomitato kaj Kontrolkomitato.

Motivigo: Pere de tiuj eksigoj la superaj instancoj de SAT, intencas elĵeti el SAT, aron da sindonemaj, kapablaj, revoluciaj kamaradoj, por uzurpe gardi siajn postenojn.

4) Simpla kotizpaganto kiu anonciĝas, kiel aktiva membro havu ĉiujn rajtojn de tiu, kiu abonas “Sennaciulo”-n.

Motivigo: La mizera financa stato de multaj kamaradoj ne ebligs la pagon de l’ konsiderinda sumo por jarabono al “Sennaciulo”.

5) La SAT-eldonejo eldonu nur proletecajn verkojn sub kontrolo de elektota Literatura Komisiono.

Motivigo: Ne devas esti loko en nia biblioteko por provokaj verkoj kiel “Laborista Esperantismo”, “Vortoj de Lanti” ktp., ankaŭ por verkoj, kies spirito malharmonias kun proleta mondpercepto.

6) SAT utiligu la PEK-servon kiel sian

Motivigo: La direkcio ĉesigis la SAT-servon, spite al tasko de SAT, priservi la internacian laboristan korespondadon, PEK fariĝis jam fakte bonege kaj orde funkcianta internacia aparato.

7) Likvido de la nuna horzon-strukturo de SAT, kaj anstataŭi ĝin per fondo de Internacio de LEA-oj.

Motivigo: Ni ne povas ignori la ekzistantajn naciojn; konsekvence la horzonstrukturo ŝajnas io en aero ŝvebanta.

8) La XII-a kongreso okazu en Moskvo.

Motivigo: Tio estas la deziro de plimulto de SAT-anoj.

Aktivaj membroj de SAT – 7995, 15452, 7037, k.a. el Grupo “Fajrero” en Nimes (Francio).

Deklaro de Nordfrancaj SAT-anoj

La Nordfrancaj SAT-anoj, kunveninte en Roubaix, decidas sendi al la XI-a Kongreso de SAT la jenan deklaron:

Ni protestas kontraŭ direkcio de SAT, kiu organizis XI-an kongreson en Amsterdamo kontraŭ la deziresprimo de Londona kongresanaro, kiu elektis Moskvon. Ni konsideras la elekton de Amsterdamo kiel insulton al niaj sovetaj kamaradoj, kiuj invitis nin. Ankaŭ insulton al londonaj kongresanoj, malatentante, kvazaŭ infanaĵo, ilian deziresprimon.

Protestas kontraŭ eksigo de niaj plej bonaj kamaradoj kaj plej bonaj SAT-anoj (Drezen k.a.). Ege protestas pro kampanjo de Lanti kontraŭ la plej potencaj kaj la plej aktivaj LEA-oj (SEŬ kaj GLEA).

Protestas kontraŭ devigo aboni “Sennaciulo”-n por esti aktiva membro. Postulas ke la kvara paragrafo tekstu kiel antaŭ 1929. Ĉar por devigi aboni ĝin necesas liveri ĵurnalon kies legaĵo plaĉas al siaj legantoj. “Sennaciulo” ne plenumas tiujn kondiĉojn, kontraŭe, la granda plimulto de SAT-anoj naŭzas legante ĝin pro ĝiaj atakoj kaj insultoj kontraŭ Sovetio.

Pro tiuj motivoj, la Nordfrancaj SAT-anoj tute ne plu fidas al la direkcio de SAT, kiu konsistas el ekskomunistpartianoj; ĉi tiuj lastaj, forlasinte la kompartion kalumnias kaj insultas kompartion kaj anojn, kiel cetere faras ĉiuj renegatoj.

Ili do ne taŭgas por gvidi SAT, se oni volas unuecon konservi.

Fidas al GLEA kaj grupo en Berlino, kies klasbatalemo estas al ĉiuj bone konata, por gvidi nian asocion. La 14-an de julio 1931.

Kamaradoj: Liegeois E. –Orchies – SAT: 12783;

Vaflard J. – Lille, 17235;

Haenraets. –Roubaix, 15305;

Farvacque L. – Roncq, 14107;

Delplanquen M. – Tourcoinq, 14406;

Wastyne A. –Tourcoinq, 14105;

Favorel A. –Tourcoinq, 17335.

Protestsaluto al la Direkcio kaj Plenum-Komitato de SAT. Okajama (Japanio), 6.VII. 1931.

Potenca progresado de la kvinjara plano de socialisma konstruado en Sovet-Unio, pliprofundiĝo de l’ mondekonomia paniko, pliakriĝo de l’ klasbatalo tra la tuta mondo, furiozado de uragano de blanka teroro en ĉiuj koloniaj kaj kapitalistaj landoj. Sekve kune kun urĝo de la krizo, de la dua imperialisma mondmilito, plifortigado de internacia proleta solidareco fariĝis necesega ol iam ajn. En tiuj situacioj, okazigo de la XI-a SAT-kongreso en Moskvo havas grandan signifon por proleta Esperanto-movado tutmonda. Dume nun ĝi estas okazigota arbitre de la Direkcio kaj Plenum-Komitato de SAT en Amsterdam, sciante, ke inter Nederlando kaj Sovetio ne ekzistas diplomataj rilatoj, ĉi ago de la SAT-direkcio okazas kontraŭ volo de la SAT-membraro kaj de la Londona kongreso.

Tial okaze de tiu ĉi kongreso, ni proletaj esperantistoj, inkluzive ge-SAT-anoj, al kiuj estas malebla ĉeesti ĝin, en la urbo Okajama kaj ties ĉirkaŭaĵo konstatas, ke la SAT-direkcio lasttempe plene falinta en kotmarĉon de oportunismo, ne nur per la afero, sed ankaŭ per ne laŭstatutaj kaj neproletaj fiagadoj, precipe atakadoj, direktitaj kontraŭ la opoziciuloj estas servanta al burĝaro, anstataŭ plenumi SAT-taskaron, je la nomo de Okajama-filio de JPEU, protestas ĝian klasecan perdon. Ni esprimas malfidon al ĝi kaj postulas senprokrastan eksiĝon el ĝiaj gvidpostenoj. Ili ne plu putrigu la funkciadon de SAT, ni bezonas gvidantojn, kiuj klasbataligas ĝin kaj ĝi servos por la unueco de la batalfronto.

Kaj samtempe ni elmontras, ke ni plene aprobas 5 proponojn, presitajn en “Internaciisto” N 15-16, prezentitajn de Opozicio kaj postulas transdoni SAT-gvidrajton de la direkcio al la Opozicio.

For la oportunistojn-perfidulojn!

Vivu la unuecfronto de la proleta esperantista movado tutmonda!

Vivu la klasbataligo de la XI-a SAT-kongreso!

Finante ni deziregas, ke vi enpresu ĉi saluton en “Sennaciulo”-n, sen ia ajna mallongigo kaj kripligo.

Okajama-filio de JPEU.

For SAT-Direkcion!

Okaze de la tutmonda kongreso de revoluciaj esperantistoj (SAT kaj LEA-oj) ni esprimas fortan subtenon al la SAT-opozicio kaj samtempe la jam neniam forigeblan malkonfidon al la SAT-direkcio, kiu  spite la de amasoj unuanime akceptitan decidon de l’ lasta Kongreso tute impertinente intencas okazigi ĉi-jaran Kongreson en Amsterdam per sia propra arbitraĉo.

Jam de l’lasta jaro klare evidentigis, ke SAT-direkcio, kiun konsistigas E.Lanti kaj lia kompanio, hontinde sin lasis fali en la neelsavigeblan marĉon kontraŭrevolucian, fi-soci-faŝistan.

Ni bone memoras, kiel ili kalumniadis en kota parolo kontraŭ Sovetio kaj ties ŝtataparato, disŝutante multegajn, demagogiaĵojn interalie pri financa afero, okazinta inter SAT kaj SEU super tutmondan SAT-anaron. Kaj dume aliflanke, ili sabotadis kun plena ignoro pri utiligo efektiva de nia lingvo inter revoluciaj laboristaj-esperantistoj por tutmonda laborist-movadoj politika, ekonomia, kultur-kleriga k.c.

La plej efikoriĉan, indan utiligon de Esperanto pri ILKK per Esperanto ili rilatis kun perfekta malatento kaj fremdeco.

Kaj plie lastatempe al ilia kontraŭklasaj pekagoj aldoniĝis la jena: vidante sian bazon pli kaj pli ŝanceliĝanta kaj malcertiĝanta pro la intensaj kontraŭstaroj, malkonfidoj kaj forigbataloj direktitaj al ili flanke de l’ revoluciaj SAT-anoj kaj LEA-anoj tutmondaj, ili ekkomencis krime eksigi ĉiujn opozici-funkciulojn el SAT!

Nun ja restas por ili nur la tasko petolludi kun Esperanto kun kabinetula pedanteco kaj fiereco, aŭ, pli malaminde, direkti Esperanton al vojo de kontraŭrevolucia uzado.

Nu, kontraŭ tio ni plej energie batalu kunkune kaj disbatu per tiel forta frapo, ke ili ĉiuj plene pereos kaj neniam povos plu vivdaŭri.

Ĉe ni, Osaka-filio de Japana Proleta Esperantista Unio, oni unuvoĉe decidis subteni la SAT-Opozicion kaj manifesti elkoran malkonfidon al SAT-direkcio okaze de l’ plena kunveno filia de ni havita lastatempe.

Estas tute kredeble, ke krom ni, la tuta alia laborist-esperantistaro japania certe subtenos la Opozicion; cetere JPEU-anoj en Tokio Okajama jam faris tion.

For SAT-direkcion!

Subtenu nian opozicion!

Gardu “Internaciisto”-n!

Vivu internacia unueca fronto de revolucia laborist-kamparana esperantistaro!

Revoluciigi la SAT-kongreson en Amsterdam!

PEK-Osaka Filio.

Osaka-Filio de JPEU.
Sakai (Japanio), 142/6.1931

Al kongreso de SAT-opozicio!

Karaj gekamaradoj, gefratoj!

Okaze de unua kongreso de revoluciaj esperantistoj, gvidataj de SAT-Opozicio, ni japanaj kaj koreaj geprolet-esperantistoj en la urbo Sakai, sendas al vi elkoran kamaradecan saluton. Kvankam pro ega distanco, geografia, inter Amsterdam kaj Sakai, ni ne povas partopreni la kongreson, tamen ni estas kun vi, batalante por nia movado.

Sukceson al la kongreso!

Vivu la revoluciaj esperantistoj!

Vivu la SAT-Opozicio!

Geprolet-esperantistoj de JPEU en Sakai-regiono.

Sendai, Japanio, la 1-an de julio.

Al SAT-Direkcio!

Ni, Sendai-a filio prepargrupo de JPEU, esprimas elkoran malfidon al vi, kiuj perfidis la decidon de la lasta kongreso, kaj kontraŭstaras la allason de la opozicio en la kongreso en Amsterdam. Ni plene konsentas la agadon de la SAT-Opozicio.

For la perfidan SAT-Direkcion!

Sendai Filio-prepar-grupo de JPEU.

Kara redaktoro de “Internaciisto”! Ni sendas la supran malfid-leteron al la Direkcio de SAT. Sinceran saluton kamaradan!

Tokio, la 6-an de julio, 1931.

Japana Prolet-Esperantista Unio.

Al la XI-a Kongreso de Senacieca Asocio Tutmonda!

Karaj gekamaradoj!

Al ni, japanaj proletaj esperantistoj, estas tre granda ĝojo, ke ni povas unuafoje saluti vin, gekamaradojn SAT-anojn el ĉiuj landoj sur la tero.

Speciale en nuna tempo estas tre grave, ke la tutmonda Esperanto-movado marŝu sur ĝusta vojo ne influate de kontraŭklasbatala flankiĝemo. Disiĝo de la movado minacas nin!

Tial, ĉi kongreso havas tute gravan rolon en la ĝustigo de SAT-movado. Ni kore esperas ke vi bone konsideru la aferon ĝuste sur la klasbatala starpunkto kaj donu ĝustan direkton al la internacia klasbatala Esperanto-movado.

Pri tio ni prezentas al vi jenajn niajn proponojn. Ni esperas vian seriozan konsideron.

1) Senprokrasta eksigo de la SAT-plenumkomitato, –kontrolkomitato, –direkcio kaj redakcio de “Sennaciulo” el iliaj postenoj.

Motivigo: La gvidinstancoj de SAT forlasis la bazon de klasbatalo kaj neniigis la demokratecon. La multmila opozicio esprimis per voĉdono sian malfidon al ili.

2) Senprokrasta senvalidigo de ĉiuj eksigoj kaj eksigminacoj proklamitaj de SAT-plenumkomitato kaj kontrolkomitato.

Motivigo: la eksigoj estas partiecaj kaj okazas nur pro politikaj kaŭzoj, kontraŭ la volo de la membraro.

3) Restarigo de la klasbatala bazo en SAT laŭ programo de la opozicio.

4) Rajtigo de ĉiuj membroj neabonantaj “Sennaciulo”-n; ĉiu simpla kotizpaganto estu aktiva membro.

Motivigo: La enhavo de “Sennaciulo” ne respondas al klasbatala ideologio, tial multaj abonas “Internaciisto”-n. La abonkosto de “Sennaciulo” estas tro alta por senlaborulo.

5) SAT-eldonejo eldonu nur proletecajn verkojn sub kontrolo de elektota literatura komisiono.

6) SAT utiligu PEK-servon kiel sian.

Kun proletaj salutoj: Japana Prolet-Esperantista Unio.

Komisiite: Takagi, H.

Rezolucio, akceptita de la ĝenerala kunveno de “Laboro”, (LEA-filio). Varsovio-Nordo, 122/7.1931.

La ĝenerala kunveno de “Laboro”, Varsovio-Nordo, partoprenita de 120 membroj, SAT-anoj, kursanoj kaj gastoj, post detalaj referato kaj informoj de l’ prezidanto kamarado Gelenberg (SAT-ano 10099) kaj sekvinta diskutado pri la okazonta XI-a SAT-kongreso en Amsterdam – decidis ankoraŭfoje atentigi la estraron de “Laboro” kaj la SAT-direkcion pri ilia oportunisma agado. Kiel en la ĝenerala soci-politika kaj ekonomia movado, tiel ankaŭ en esperantio, validas la samaj principoj kaj praktiko de konsekvenca proleta revolucia klasbatalo.

Asertante ke: La gvidantaro de SAT, komence de l’ jaroj 1927-28 forlasis la vojon  de proleta konsekvenca klasbatalo;

En la persono de Lanti, la Direkcio de SAT, komencis disvastigi novajn kontraŭproletajn doktrinojn pri t.n. sennaciismo, predikanta forĵeti ĉian batalon kontraŭ nacia subpremado, precipe en la imperialistaj kolonioj kaj duonkoloniaj landoj. Same ĝi celas senpolitikigi la laboristajn amasojn, kio en nuntempa periodo samsignifas faŝismigon.

La direkcio, gvidinstancoj kaj la presorganoj de SAT, jam de pli ol jaro hipokrite atakadas la sovetian SAT-anaron kaj ĝenerale Sovet-Union, same la heroecan socialisman konstruadon. La SAT-direkcio tielmaniere envicigis sin en la ĝeneralan kapitalistan kaj imperialistan blokon – anti-sovetan. La SAT-direkcio faris ĉi paŝon en periodo de konstante kreskanta militdanĝero kontraŭ la sola kaj unua soveta respubliko – Sovet-Unio;

La ĉeforgano de SAT, “Sennaciulo”, fariĝis kontraŭproleta gazeto, enhavanta aĉajn kalumniojn kontraŭ la proleta revolicia movado, kiel ĉiuj aliaj social-perfidaj gazetoj;

La Eldonkooperativo de SAT, ĉesis eldonadi klasbatalajn verkojn, kiel ĝi faris dum la unuaj jaroj de SAT-ekfunkciigo;

En “Sennaciulo” estas likvidita la klasbatala “Esperanto-Servo”;

La Direkcio, Kontrol-Komitato kaj redakcio de “Sennaciulo” ĉikanadis kaj mutigis la klaskonsciajn revoluciajn SAT-anojn, tiel ĝi mokignoras la intertendencan demokration en la vicoj kaj presorganoj de SAT;

La nuna gvidantaro de SAT, arbitre kaj diktatorece eksigas el SAT la plej aktivajn klaskonsciajn kamaradojn, kiel “puno” pro ilia sincere proleta opozicia deklaro;

La SAT-direkcio absolute senrajte senrajtigis la plej malriĉajn senlaborajn gekamaradojn, ne povantaj aboni al “Sennaciulo”;

Malgraŭ la oficiala decido de la X-a SAT-kongreso en London okazigi la XI-an en Moskvo, la Direkcio diktatorece elektis Amsterdam-on, kien ne povas veturi la sovetiaj delegitoj, kaj fine pli ol 2700 SAT-anoj el la tuta mondo deklaris sian decidon malfidan al la nuna SAT-direkcio – la ĝenerala kunveno de Varsoviaj laboristaj esperantistoj decidas:

1) Reakcepti la klasbatalan bazon teorie kaj praktike en SAT, laŭ la de Opozicio deklarita programo.

2) Konforme al la malfido de multnombra membraro al la Direkcio – postuli la tujan forigon de la SAT-Plenum-Komitato, Kontrol-Komitato, Direkcio kaj Redakcio de “Sennaciulo” kaj el aliaj postenoj.

3) Nuligi ĉiujn, senescepte, eksigojn kaj eksigminacojn de l’ Plenum- kaj Kontrol-Komitatoj.

4) Senprokraste restarigi la plenajn rajtojn al ĉiuj SAT-anoj – ne abonantoj al “Sennaciulo”.

5) La Eldon-Kooperativo de SAT, denove eldonadu prolet-revolucian literaturon, sub gvidado kaj kontrolado de klaskonsciaj, elprovitaj revoluciaj esperantistoj.

6) PEK fariĝu unu el la plej gravaj, nedesigeblaj branĉoj de SAT, por servi al proleta tutmonda klasbatalo kaj kontentigi ĝiajn gravajn taskojn dum revoluciiĝo de la amasoj.

Vivu unueca batalfronto de l’ proleta esperantistaro!

(La plena rezolucio estas akceptita unuvoĉe, sinteno de 1 kamarado).

Stampo: “Lab. Esp. Societo “Laboro” en Polio. Filio Varsovia”.

Prezidanto: Gelenberg M.

Sekretario: Kluger J.

Varsovio la 22/7.1931.

Statistiko pri la partoprenintoj de la kongreso

La kongreson partoprenis sume 57 gekamaradoj el 8 landoj. Inter ili estis 5 virinoj.

La landoj jene estis reprezentitaj: Aŭstrio 2, Belgio 2, Britio 6, Ĉekoslovakio 1, Danio 1, Francio 4, Germanio 18, Nederlando 23.

Laŭ partianeco: Senpartiaj 30, Komunista Partio 23, Soc.-Dem. Partio 4.

Laŭ SAT-aneco: Aktivaj: 40, pasivaj: 5, Ne SAT-anoj: 12. Inter la aktivaj SAT-anoj 5 estas eksigitaj.

Membroj de LEA estis 33 kaj 24 ne estis organizitaj en LEA.

Listo de gekamaradoj partoprenintaj la kongreson de revoluciaj esperantistoj en Amsterdam 1931

	Nomo
	Urbo
	Lando
	SAT-aneco
	Partio
	Ĉu LEA-ano

	Akker,   H.v.d.
	Amsterdam
	Nederlando
	Aktiva
	S.D.L.P.
	Ne

	Bata, Jozefo
	Berlin
	Germanio
	Aktiva
	Kompartio
	Jes

	Benjamin, W.
	Amsterdam
	Nederlando
	Aktiva
	Senpartia
	Jes

	Bergit
	Beĵiers
	Francio
	Aktiva
	Senpartia
	Jes

	Borg, L.
	Odense
	Danio
	Aktiva
	Kompartio
	Ne

	Brown, S.W.
	London
	Britio
	Pasiva
	Senpartia
	Ne

	Buchholz, E.
	Essen
	Germanio
	Aktiva
	Senpartia
	Jes

	Berta, M.
	Hilfersum
	Nederlando
	Aktiva
	Komoartio
	Ne

	Brund, M.
	Amsterdam
	Nederlando
	Aktiva
	Senpartia
	Jes

	Constable, J.
	Crossgates
	Britio
	Aktiva
	Senpartia
	Ne

	Dekker, R.A.
	Amsterdam
	Nederlando
	Aktiva
	Senpartia
	Ne

	Eynnthoven
	Amsterdam
	Nederlando
	Aktiva
	Senpartia
	Ne

	Es, Van Antonia
	Antwerpen
	Belgio
	Aktiva
	Senpartia
	Ne

	Erkens, J.
	Amsterdam
	Nederlando
	Aktiva
	Kompartio
	Jes

	Ernst, W.
	Forst
	Germanio
	Aktiva
	Kompartio
	Jes

	Frankeĥ, I.
	Plzen Xi.
	Ĉekoslovakio
	Pasiva
	Senpartia
	Ne

	Giebson, A.
	Köln-Mühlheim
	Germanio
	Ne SAT-ano
	Senpartia
	Jes

	Gauk, Otto
	Weissenfels
	Germanio
	Pasiva
	Kompartio
	Jes

	Haan, E.
	Amsterdam
	Nederlando
	Aktiva
	Senpartia
	Ne

	Halle, E.
	Köln
	Germanio
	Ne SAT-ano
	Senpartia
	Ne

	Heuschen, N.
	Verviers
	Belgio
	Aktiva
	Senpartia
	Ne

	Hooherwerf
	Amsterdam
	Nederlando
	Ne SAT-ano
	Senpartia
	Ne

	Hueck, H.
	Dortmund
	Germanio
	Aktiva
	Senpartia
	Ne

	Husmann, H.
	Amsterdam
	Nederlando
	Aktiva
	Kompartio
	Ne

	Keable, H.
	London
	Britio
	Aktiva
	Kompartio
	Jes

	Keable, (k-dino)
	London
	Britio
	Aktiva
	Kompartio
	Jes

	Jurjans, R.
	Amsterdam
	Nederlando
	Pasiva
	Senpartia
	Ne

	Kolberg, H.L.
	Amsterdam
	Nederlando
	Ne SAT-ano
	Kompartio
	Ne

	Köhler, H.
	Amsterdam
	Nederlando
	Aktiva
	Kompartio
	Jes

	Kolberg, N.
	Amsterdam
	Nederlando
	Ne SAT-ano
	Kompartio
	Ne

	Kostron, A.
	Bolla
	Britio
	Aktiva
	Kompartio
	Ne

	Lankhof, H.P.
	Amsterdam
	Nederlando
	Ne SAT-ano
	Senpartia
	Ne

	Liegeois
	Orchies
	Francio
	Pasiva
	Senpartia
	Jes

	Marburger, K.
	Köln
	Germanio
	Ne SAT-ano
	Kompartio
	Jes

	Marquardt, W.
	Duisburg
	Germanio
	Ne SAT-ano
	Senpartia
	Jes

	Milchell, J.
	London
	Britio
	Aktiva
	Kompartio
	Jes

	Muravkin, H.
	Berlin
	Germanio
	Aktiva
	Senpartia
	Jes

	Tillard, F.A.
	Amsterdam
	Nederlando
	Aktiva
	Kompartio
	Jes

	Ossebruhgen
	Amsterdam
	Nederlando
	Aktiva
	Senpartia
	Jes

	Platner, W.
	Duisburg
	Germanio
	Ne SAT-ano
	Kompartio
	Jes

	Pulker, W.
	Köln-Kalk
	Germanio
	Ne SAT-ano
	Senpartia
	Jes

	Reichenberger, K.
	Linz a/D.
	Aŭstrio
	Aktiva
	S.D.P.
	Jes

	Rittenschober, H.
	Linz a/D.
	Aŭstrio
	Aktiva
	Senpartia
	Jes

	Roelofs, W.P.
	Soest
	Nederlando
	Aktiva
	S.D.L.P.
	Ne

	Siraad, P.
	Amsterdam
	Nederlando
	Aktiva
	Kompartio
	Ne

	Schubert, H.
	Nimes
	Francio
	Aktiva
	Senpartia
	Jes

	Salan
	Nimes
	Francio
	Aktiva
	Kompartio
	Jes

	Smit, W.
	Amsterdam
	Nederlando
	Aktiva
	Senpartia
	Jes

	Smith, N.
	Hilversum
	Nederlando
	Aktiva
	Kompartio
	Jes

	Seifert, F.
	Berlin
	Germanio
	Aktiva
	Senpartia
	Jes

	Schwenk, A.
	Essen
	Germanio
	Ne SAT-ano
	Kompartio
	Jes

	Stertzenbach, W.
	Essen
	Germanio
	Aktiva
	Senpartia
	Jes

	Urbatis, H.
	Berlin
	Germanio
	Aktiva
	Senpartia
	Jes

	Walter, J.
	Hamburg
	Germanio
	Aktiva
	Senpartia
	Jes

	Veenstra, D.
	Amsterdam
	Nederlando
	Aktiva
	Kompartio
	Jes

	Vildebrand, W.
	Berlin
	Germanio
	Aktiva
	Kompartio
	Jes

	Zootjes, H.A.
	Amsterdam
	Nederlando
	Ne SAT-ano
	S.D.L.P.
	Ne


� “Arbeiter Esperantist” (Berlin) N 8, 1931, pĝ. 3. “De London ĝis Amsterdam. Antaŭ novaj taskoj de la internacia proleta esperantistaro”.

